
Injil 11-ⱪisim 
«Filippiliⱪlarƣa»

 (Rosul Pawlus Filippi xǝⱨiridiki jamaǝtkǝ yazƣan salam mǝktup) 

Kirix sɵz
Rosul Pawlusniǌ bu heti Rimdiki zindanda yazƣan bǝx parqǝ hetiniǌ biridur. Uniǌ xu 

yǝrdǝ yetixiniǌ sǝwǝbi u yǝtküzgǝn hux hǝwǝr üstidin Yǝⱨudiylar tǝripidin kɵtürülgǝn 
xikayǝtlǝr tüpǝylidin idi; u tehi sot ⱪilinmiƣan, qünki Rimdiki ǝmǝldarlardin ⱨeqkim bu 
xikayǝtlǝrni eniⱪraⱪ qüxinǝlmǝytti. Bu tolimu adalǝtsiz, ǝlwǝttǝ; ǝrzlǝr eniⱪ bolmisa, kim 
birsini sǝwǝbsiz zindanƣa taxliyalisun? («Ros.» 23:25-27ni, bolupmu 27ni kɵrüǌ).

Filippi xǝⱨiridiki jamaǝt Pawlusniǌ türmidǝ yatⱪanliⱪini aǌlap, ɵzliri tolimu ⱨajǝtmǝn 
bolsimu, uniǌƣa iⱪtisadiy yardǝm ǝwǝtkǝn. Bu ⱪisⱪa hǝtniǌ addiy bir mǝⱪsiti bolsa, ularƣa 
rǝⱨmǝt eytixtin ibarǝt idi. Filippidiki jamaǝt Pawlusniǌ xu yǝrdǝ hux hǝwǝrni jakarlixi bilǝn 
barliⱪⱪa kǝltürülgǝn. Xu xǝⱨǝrdǝ jin qaplaxⱪan, palqiliⱪ ⱪilidiƣan dedǝk ⱪiz bar idi. U 
hojayinliri üqün palqiliⱪ yolida kɵp pul tepip beriwatⱪanidi. Rosullardin Pawlus wǝ Silas 
uniǌƣa yoluⱪup uniǌ üqün dua ⱪilip jinni ⱪoƣliwǝtti. Ⱪiz azad boldi! Lekin hojayinliri «altun 
ⱪozuⱪ»tin mǝⱨrum bolup pǝylini buzup xǝⱨǝr ǝmǝldarlirini Pawlus wǝ Silasⱪa ⱪarxi ⱪutratti. 
Ular ⱪolƣa elinip, dǝrrilǝndi andin zindanƣa taxlinip kixǝnlǝndi. Huda mɵjizini yaritip zor bir 
yǝr tǝwrǝx bilǝn ularni zindandin ⱪutⱪuzdi («Ros.» 16:16-40). Xübⱨisizki, bu mɵjizǝ tüpǝylidin 
nurƣun kixilǝr, jümlidin gundipay wǝ uniǌ ailisidikilǝr Hudaniǌ yoliƣa kirdi.

Ⱨazir Pawlusniǌ Filippidin ayrilƣiniƣa on yildin artuⱪ bolƣanidi. Hǝttin kɵrünüp 
turiduki, Filippidiki jamaǝt sadiⱪliⱪ bilǝn Rǝbgǝ ǝgixip hux hǝwǝrni pütün ǝtrapidikilǝrgǝ 
yǝtküzüxüp kǝlgǝn (2:15-16). Ular rosul Pawlus ɵzlirini sɵygǝndǝk unimu intayin sɵygǝn bolup, 
wǝ gǝrqǝ ɵzliri namrat bolƣan bolsimu, hux hǝwǝrniǌ ixlirida uniǌƣa ⱪayta-ⱪayta iⱪtisadiy 
yardǝm ǝwǝtip kǝlgǝnidi (4:15-16, «Rim.» 15:26, «2Kor.» 8:1-5, 11:9). Əmdi ⱨazir Filippidikilǝr 
sɵyümlük rosulini Rimdiki zindanda yatⱪan dǝp aǌlap (zindandiki tamaⱪniǌ az-kɵplüki wǝ 
süpiti bügünki dǝwrdimu ⱨeq ɵzgǝrmidi bolƣay) uniǌƣa yǝnǝ yardǝm ǝwǝtix ⱪarariƣa kǝldi. 
Biraⱪ sǝpǝr uzun wǝ hǝtǝrlik — ⱪuruⱪluⱪtin maǌsa 1000 kilometrdin artuⱪ, deǌiz bilǝn 
maǌsa intayin hǝtǝrlik idi. Ular Epafrodit isimlik sadiⱪ bir ⱪerindixini ǝlqi ⱪilip tallap uniǌƣa 
pul-bayliⱪlarni tapxurdi. Yolniǌ namǝlum ⱪismidin ɵtkǝndǝ u kesǝl bolup ⱪaldi. U ɵziniǌ 
salamǝtliki bilǝn ⱨeq kari bolmay, ⱪimmǝtlik sowƣiniǌ nixanƣa yǝtmǝy ⱪelixidin ǝnsirǝp 
alƣa meǌiwǝrdi. Rim xǝⱨirigǝ yǝtkǝndǝ uniǌ jeni aran ⱪalƣanidi, ǝmma u huxalliⱪ bilǝn 
sowƣatni rosulƣa tapxurup bǝrdi. Rosulniǌ inkasini, Epafroditniǌ ƣemini ⱪandaⱪ yegǝnliki, 
uniǌ saⱪaytilixi üqün ⱪanqilik tilawǝt ⱪilƣanliⱪini tǝsǝwwur ⱪilix tǝs ǝmǝs. Ahiri Epafrodit 
ǝsligǝ kelip Pawlusni ⱪaytidin xadliⱪⱪa qɵmdürüp, uniǌ yükini yeniklǝtti. Xübⱨisizki, 
Epafrodit Pawlusⱪa yahxi ⱨǝmraⱨ idi, Pawlus uni yenida uzun turƣuzmaⱪqi bolƣanidi; ǝmma 
Epafroditniǌ kesǝllik ǝⱨwali toƣrisidiki hǝwǝr Filippi xǝⱨirigǝ yǝtkǝn bolup, jamaǝtniǌ 
uniǌdin ǝnsirǝp kǝtmǝsliki üqün, Pawlus uni tezrǝk yolƣa selix ⱪarariƣa kǝldi. Yolƣa 
salƣanda uniǌƣa ⱪolimizda ⱨazir turƣan, jamaǝtkǝ yazƣan bu hǝtni bǝrdi.

Muxundaⱪ bir hǝt addiy bir «rǝⱨmǝt eytix»tin kɵp artuⱪ, ǝlwǝttǝ. Pawlusniǌ sowƣitidin 

bolƣan xadliⱪi aqliⱪtin tuyuⱪsiz ⱪutⱪuzulƣan kixiniǌ yaki pul tutⱪuzulƣan namrat kixiniǌ 
xadliⱪi ǝmǝs. U ularniǌ ɵzigǝ baƣliƣan qoǌⱪur muⱨǝbbitidin bolƣan xadliⱪ idi, ularniǌ 
ɵzliri ⱪattiⱪ namrat ǝⱨwalda buni bǝrgǝnlikidin tehimu xundaⱪ; bu sowƣiniǌ ularniǌ 
etiⱪadniǌ yolida dawamliⱪ alƣa basⱪanliⱪiƣa ispat bǝrgǝnlikidin xadliⱪimu bar; Əysa Mǝsiⱨ 
dunyaƣa ⱪaytip kǝlgǝndǝ Huda ularniǌ bu kɵyümqanliⱪini ɵzlirigǝ ⱪayturidiƣanliⱪidinmu 
Pawlusniǌ yǝnǝ xadliⱪi bar. Qünki Hudaniǌ ⱨǝrⱪandaⱪ adimidǝk, rosulniǌ jiddiy kɵǌül 
ⱪoyƣini bolsa ɵziniǌ ǝⱨwal-ⱨajiti ǝmǝs, bǝlki ɵzi etiⱪadta beⱪiwatⱪan amraⱪ «Hudaniǌ 
ⱪoyliri»niǌ ǝⱨwalidur.

Xuǌa 1:7dǝ Pawlusniǌ «ǝmdi xad-huramliⱪimni kamil (ⱪiliǌlar)...» degǝn sɵzini, 
xundaⱪla uniǌ ularni roⱨ-ⱪǝlbilirini Hudaniǌ muⱨǝbbitigǝ tehimu eqixⱪa jekilixlirini oⱪux 
ⱨǝyran ⱪalarliⱪ ix ǝmǝs. Uniǌ ularniǌ muⱨǝbbiti wǝ sowƣitidin zor xadliⱪi bar wǝ xuniǌƣa 
tǝxǝkkür eytti; ular tehimu ilgirilǝxni dawam ⱪilƣan bolsa «xadliⱪi kamil» bolatti.

Əmǝliyǝttǝ bolsa uniǌ rǝⱨmǝtliri hǝtniǌ ahiridiraⱪ kɵrülidu (4:10). Hǝtniǌ ⱪalƣini bolsa 
ularƣa huxalliⱪ iqidǝ bǝrgǝn tǝsǝlli, riƣbǝt ⱨǝm jekilǝxlǝrdur. 

Hǝt Pawlusniǌ tǝlim-tǝrbiyǝ eytix wǝ ixni tüzütüx mǝⱪsiti bilǝn yazƣan baxⱪa hǝtlirigǝ 
ohximaydu. Xundaⱪ bolƣini bilǝn uniǌda kɵp ⱪimmǝtlik tǝlim-tǝrbiyǝ bardur! «Ⱪoxumqǝ 
sɵz»imizdǝ bu tǝlim-tǝrbiyiliridin bǝzi gɵⱨǝrliri üstidǝ tohtilimiz. Hǝt yǝnǝ Mǝsiⱨniǌ insan 
boluxi toƣruluⱪ pütkül Muⱪǝddǝs Kitab iqidiki ǝǌ uluƣ wǝⱨiylǝrdin birini ɵz iqigǝ alidu (2:5-
11). Biz uniǌ üstidimu «ⱪoxumqǝ sɵz»imizdǝ tohtilimiz (2:7).

Pawlusniǌ 1:21-26dǝ yazƣan bayanliriƣa ⱪariƣanda, u kesǝl bolƣan yaki bolmiƣan bolsimu, 
ⱨeq bolmiƣanda uniǌ salamǝtliki intayin zǝ’iplixip kǝtkǝn, «ⱨayat-mamatniǌ qegrisi»diki 
mǝlum bir yǝrdǝ turƣan ohxaydu. U «dunyadin ketip Mǝsiⱨ bilǝn billǝ bolux» wǝ Hudaniǌ hǝlⱪigǝ 
yǝnǝ bir’az waⱪit yardǝmdǝ bolux üqün «tǝndǝ ⱪelix» degǝn ikki imkaniyǝt toƣruluⱪ oylinidu; 
uniǌ «Mǝsiⱨ bilǝn billǝ bolux»ⱪa küqlük intizari bar, wǝ Huda aldimƣa bu ikkisidin tallax yolini 
ⱪoydi degǝn mǝnǝ ipadilinidu (1:22). Biz Hudaƣa rǝⱨmǝt eytimizki, u «tǝndǝ ⱪelix»ni tallidi, 
xundaⱪla yǝnǝ birnǝqqǝ yil hux hǝwǝrniǌ hizmnitini ⱪildi; wǝ xu qaƣda, türmidǝ bolƣaqⱪa 
mǝzkur ⱪimmǝtlik hǝtni yezixⱪa waⱪti wǝ türtkisiniǌ barliⱪi üqünmu kɵp rǝⱨmǝt eytimiz.

Izaⱨat: Hǝttiki «bab»lar wǝ «ayǝt»lǝrniǌ tǝrtip nomuri bilǝn ǝyni hǝtniǌ bir ⱪismi ǝmǝs; 
ular oⱪurmǝnlǝrniǌ haliƣan mǝlum sɵzni asan tepiwelixi üqün keyinki kɵqürgüqilǝr tǝripidin 
ⱪoxulƣanidi.

Mǝzmunlar: —
1:1-11 Salam, rǝⱨmǝtlǝr wǝ dua
1:12-30  Rosulniǌ ɵz ǝⱨwali wǝ tǝǌliktǝ ⱪalƣanliⱪi
2:1-11  Kǝmtǝrlik, «ortaⱪqiliⱪ», Mǝsiⱨniǌ dunyaƣa kelip insan boluxi
2:12-30  «Ⱪurbanliⱪ» ⱨayat — pida bolux
3:1-12  Ⱨǝⱪiⱪiy sünnǝt; nixanni ⱪoƣlax
4:1-9   Ahirⱪi jekilǝxlǝr
4:10-23  Rǝⱨmǝtlǝr, mǝdⱨiyilǝr

••••••••

Rosul Pawlus Filippi xǝⱨiridiki jamaǝtkǝ yazƣan mǝktup

1 1 Əysa Mǝsiⱨniǌ ⱪulliri bolƣan Pawlus wǝ Timotiydin, Filippida turuwatⱪan, Mǝsiⱨ 
Əysada bolƣan barliⱪ muⱪǝddǝs bǝndilǝrgǝ, yetǝkqilǝr wǝ hizmǝtqilǝrgǝ salam!1

 2 Silǝrgǝ 
HudaAtimiz wǝ Rǝb Əysa Mǝsiⱨtin meⱨir-xǝpⱪǝt wǝ hatirjǝmlik ata ⱪilinƣay!2

3 Ⱨǝrⱪetim silǝrni ǝsliginimdǝ mǝn Hudayimƣa tǝxǝkkür eytimǝn,34

4-5 ⱨǝrⱪetim dua ⱪilƣinimda, 
silǝrniǌ birinqi künidin tartip bügüngǝ ⱪǝdǝr hux hǝwǝr hizmitigǝ bolƣan ⱨǝmkarliⱪiǌlar 
tüpǝylidin tohtimay xad-huramliⱪ bilǝn silǝrgǝ dua-tilawǝt ⱪiliwatimǝn;5

 6 qünki meniǌ 
dǝl xuniǌƣa ixǝnqim kamilki, silǝrdǝ yahxi ixni Baxliƣuqi bu ixni taki Əysa Mǝsiⱨniǌ 
künigiqǝ kamalǝtkǝ yǝtküzüp tamamlaydu;67

 7 meniǌ ⱨǝmmiǌlar toƣruluⱪ xundaⱪ oylixim 
toƣridur; qünki mǝn ⱪǝlbiǌlardidurmǝn; mǝn zindanda zǝnjirlǝnginimdimu wǝ hux hǝwǝrni 
aⱪliƣinimdimu, dǝlilliginimdimu Huda maǌa yǝtküzgǝn meⱨir-xǝpⱪǝttin silǝrmu ortaⱪ 
bǝⱨrimǝn bolisilǝr.89

 8 Meniǌ Mǝsiⱨ Əysaniǌ iq-baƣrida bolup silǝrni xunqilik tǝlpünüp 
seƣinƣanliⱪimƣa Huda Ɵzi guwaⱨqidur.10

9 Meniǌ dua-tilawitim bolsa, silǝrniǌ muⱨǝbbitiǌlarniǌ ⱨǝrtǝrǝplimǝ bilim wǝ ǝtrapliⱪ 
sawat bilǝn yorutulup tehimu exip taxⱪayki, 10 silǝr nemǝ ixlarniǌ ǝwzǝl ikǝnlikini pǝrⱪ 
etǝlǝydiƣan bolup, Mǝsiⱨniǌ künidǝ pak-diyanǝtlik, ǝyibsiz bolisilǝr11

 11 ⱨǝmdǝ Əysa Mǝsiⱨ 
arⱪiliⱪ bolƣan, Hudaniǌ xan-xǝripi ⱨǝm mǝdⱨiyisini elip kelidiƣan ⱨǝⱪⱪaniyliⱪniǌ mewisi 
bilǝn toldurulisilǝr.
12 Biraⱪ silǝrgǝ xuni hǝwǝrlǝndürmǝkqimǝnki, i ⱪerindaxlar, meniǌ bu ǝⱨwalim ǝmǝliyǝttǝ 
hux hǝwǝrniǌ tehimu kǝǌ tarⱪilixi üqün türtkǝ boldi; 13 Qünki meniǌ ⱪamilixim Mǝsiⱨ 

1:1 «Əysa Mǝsiⱨniǌ ⱪulliri bolƣan Pawlus wǝ Timotiydin, Filippida turuwatⱪan, Mǝsiⱨ Əysada bolƣan barliⱪ muⱪǝddǝs 
bǝndilǝrgǝ, yetǝkqilǝr wǝ hizmǝtqilǝrgǝ salam!» — «yetǝkqilǝr» ⱨǝm «hizmǝtqilǝr» toƣruluⱪ «ⱪoxumqǝ sɵz»imizgǝ 
ⱪaraǌ.
1:2 Rim. 1:7; 1Pet. 1:2.  
1:3 «Ⱨǝrⱪetim silǝrni ǝsliginimdǝ mǝn Hudayimƣa tǝxǝkkür eytimǝn,...» — baxⱪa birhil tǝrjimisi: «Silǝrniǌ meni 
ⱨǝrⱪetimliⱪ ǝsliginiǌlar üqün rǝⱨmǝt eytimǝn...».
1:3 Əf. 1:15; Kol. 1:3; 1Tes. 1:2; 2Tes. 1:3.  
1:4-5 «...silǝrniǌ birinqi künidin tartip bügüngǝ ⱪǝdǝr hux hǝwǝr hizmitigǝ bolƣan ⱨǝmkarliⱪiǌlar tüpǝylidin tohtimay 
xad-huramliⱪ bilǝn silǝrgǝ dua-tilawǝt ⱪiliwatimǝn» — «silǝrniǌ birinqi künidin tartip» — demǝk, Filippiliⱪlarniǌ 
Pawlustin hux hǝwǝrni ⱪobul ⱪilƣan künidin tartip.
–Hǝt yezilƣan qaƣda Pawlusniǌ ular bilǝn bolƣan «ⱨǝmkarlixixi» on yildin kɵp bolƣan.
1:6 «Silǝrdǝ yahxi ixni Baxliƣuqi bu ixni taki Əysa Mǝsiⱨniǌ künigiqǝ kamalǝtkǝ yǝtküzüp tamamlaydu» — «Əysa 
Mǝsiⱨniǌ küni» bolsa Mǝsiⱨ dunyaƣa ⱪaytip kelidiƣan, jamaǝtni ɵzigǝ ⱪobul ⱪilidiƣan künidur. «Ⱪoxumqǝ sɵz»imizni 
kɵrüǌ.
1:6 Yⱨ. 6:29; 1Tes. 1:3.  
1:7 «qünki mǝn ⱪǝlbiǌlardidurmǝn» — baxⱪa hil tǝrjimisi: «qünki silǝr meniǌ ⱪǝlbimdidursilǝr». Lekin bizniǌqǝ 
bizniǌ tǝrjimimimiz toƣridur; xundaⱪ bolƣanda ayǝtniǌ omumiy mǝnisi: — Ularniǌ «Pawlusⱪa ⱪǝlbidin orun bǝrgini» 
wǝ xuniǌdǝk türmidǝ bolƣan ⱨajitidin qiⱪⱪanliⱪi, ⱨǝr jǝⱨǝttin ularniǌ hizmǝttǝ Pawlusⱪa xerik bolƣuqilarniǌ 
barliⱪini, Pawlusⱪa nisbǝtǝn ularniǌ ⱨǝⱪiⱪiy etiⱪadqilar ikǝnlikini ispatlaydu.       «mǝn zindanda zǝnjirlǝnginimdimu wǝ 
hux hǝwǝrni aⱪliƣinimdimu, dǝlilliginimdimu Huda maǌa yǝtküzgǝn meⱨir-xǝpⱪǝttin silǝrmu ortaⱪ bǝⱨrimǝn bolisilǝr» 
— buniǌ mǝnisi bǝlkim: (1) Filippidiki ⱪerindaxlarniǌ türmidǝ yatⱪan Pawlusⱪa yardǝm berip uni riƣbǝtlǝndürüxi wǝ 
hux hǝwǝrniǌ yolida uniǌ bilǝn ortaⱪ japa tartixⱪa tǝyyar boluxi Huda meⱨir-xǝpⱪitini ularda mol yürgüzüxi, yaki 
(2) ularniǌ xundaⱪ ⱪilixi Hudaniǌ Ɵz meⱨir-xǝpⱪitini ularƣa tehimu mol yaƣduruxiniǌ sǝwǝbi bolƣan. Ikkilisiniǌ 
mumkinqiliki bar bolƣini bilǝn bizniǌqǝ ikkinqisi eⱨtimalƣa yeⱪindur.
1:7 Əf. 3:1; 4:1; Kol. 4:3,18; 2Tim. 1:8.  
1:8 Rim. 1:9; 9:1; 2Kor. 1:23; 11:31; Gal. 1:20; 1Tes. 2:5; 1Tim. 5:21; 2Tim. 4:1.  
1:10 «... xundaⱪla silǝrniǌ nemǝ ixlarniǌ ǝwzǝl ikǝnlikini pǝrⱪ etǝlǝydiƣan bolup, Mǝsiⱨniǌ künidǝ pak-diyanǝtlik, 
ǝyibsiz boluxuǌlar...» — «Mǝsiⱨniǌ küni» toƣruluⱪ 6-ayǝttiki izaⱨatni kɵrüǌ. «Ⱪoxumqǝ sɵz»imiznimu kɵrüǌ.

üqün ikǝnliki imperator ordisidiki ⱪarawulhanidikilǝrgǝ wǝ baxⱪa ⱨǝmmǝylǝngǝ ayan boldi.12

14 Xuniǌ bilǝn ⱪerindaxlarniǌ kɵpinqisi meniǌ ⱪamilixim tüpǝylidin Rǝbgǝ tayinip 
Hudaniǌ sɵz-kalamini ⱪorⱪmay sɵzlǝxkǝ tehimu jür’ǝtlik boldi;1314

 15 dǝrwǝⱪǝ, bǝziliri ⱨǝsǝt ⱪilip 
yaki riⱪabǝtlixip, bǝziliri aⱪ kɵǌüllük bilǝn Mǝsiⱨni jakarlaydu; 16 keyinkiliri bolsa bǝrⱨǝⱪ 
muⱨǝbbǝttin, meniǌ hux hǝwǝrni aⱪlap ispatlixim üqün muxu yǝrgǝ ⱪoyulƣanliⱪimni 
bilgǝnlikidin xundaⱪ ⱪilmaⱪta;15

 17 Aldinⱪiliri bolsa qin kɵǌlidin ǝmǝs, bǝlki xǝhsiyǝtqilikidin, 
meniǌ zǝnjirlǝngǝn dǝrdimgǝ dǝrd ⱪoxmaⱪqi bolup xundaⱪ ⱪilmaⱪta.16

18 Əmdi bularƣa nemǝ degülük? Ⱪandaⱪla bolmisun, toƣra niyǝttin bolsun sahtiliⱪtin bolsun, 
ohxaxla Mǝsiⱨ jakarlinidu; mǝn xuniǌƣa xadlinimǝn; bǝrⱨǝⱪ, dawamliⱪ xadliniwerimǝn. 
19 Qünki dualiriǌlar wǝ Mǝsiⱨ Əysaniǌ Roⱨiniǌ ⱪuwwǝtlixi arⱪiliⱪ bu ixlar nijat-
ⱪutⱪuzuluxumƣa mǝdǝt bolidu dǝp bilimǝn,1718

 20 — demǝk, tǝⱪǝzzaliⱪim wǝ ümid-istikim boyiqǝ 
ⱨeq ixta hijalǝtqiliktǝ ⱪalmastin, tirik yaki ɵlük bolay, ⱨǝrdaim bolƣinidǝk ⱨazirmu toluⱪ 
jasarǝt bilǝn Mǝsiⱨ tenimdǝ uluƣlansun!1920

 21 Qünki maǌa nisbǝtǝn ⱨayatimniǌ ɵzi Mǝsiⱨdur, 
ɵlüx bolsa tehimu paydiliⱪtur.
22 Jenim tenimdǝ ⱪalsa, ǝmdi nesiwǝm yǝnǝ mewilik hizmǝt bolidu; lekin ⱪaysisini ǝwzǝl bilip 
talliweliximni bilmǝywatimǝn; 23 mǝn ⱨayat bilǝn mamat otturisida ⱪisilip ⱪaldim; qünki bu 
dunyadin ayrilip, Mǝsiⱨ bilǝn billǝ boluxⱪa intizarmǝn — bu ix ziyadǝ ǝwzǝldur; 24 ǝmma silǝr 
üqün jenimniǌ tenimdǝ ⱪelixi tehimu zɵrürƣu dǝymǝn.21

25 Əmdi buniǌƣa ixǝnqim kamil bolup, silǝrniǌ etiⱪadta alƣa ilgirilixiǌlar ⱨǝm xad-huram 
boluxuǌlar üqün mǝn silǝr bilǝn billǝ ⱪelip dawamliⱪ turimǝn dǝp bilimǝn;22

 26 xuniǌ bilǝn 
meniǌ silǝrgǝ yǝnǝ ⱨǝmraⱨ bolƣinim wǝjidin mǝn arⱪiliⱪ Mǝsiⱨ Əysada pǝhirlinip tǝntǝnǝ 
ⱪilixiǌlar tehimu ziyadilixidu! 
27 Pǝⱪǝt ɵzüǌlarni Mǝsiⱨniǌ hux hǝwirigǝ layiⱪ tutuǌlarki, mǝn yeniǌlarƣa berip silǝr 
bilǝn didarlaxⱪandimu, silǝrdin ayrilƣandimu, ixliriǌlardin aǌlaydiƣinim silǝrniǌ bir roⱨ 
bir janda bolup qiǌ dǝssǝp turup, hux hǝwǝrdiki etiⱪadniǌ yolida kürǝxkǝ intiliwatⱪiniǌlar,2324  

1:13 «meniǌ ⱪamilixim» — grek tilida «meniǌ baƣ-zǝnjirlirim».       «imperator ordisidiki ⱪarawulhana» — grek tilida 
«praytorium» degǝn sɵz Ⱪǝysǝrniǌ ordisidiki mǝlum bir ⱪisimni kɵrsitidu. «Praytorium»ƣa imperatorni mudapiǝ 
ⱪilƣuqilar bolƣan Rim imperiyǝsiniǌ ǝǌ hil lǝxkǝrliri jaylaxⱪan; xu yǝr yǝnǝ Rim imperiyǝsiniǌ ⱨǝrⱪaysi ɵlkisidiki 
waliylarniǌ bax xtabi idi. Xuǌa Pawlusniǌ bu yǝrdǝ «baxⱪa ⱨǝmmǝylǝn» degini bǝlkim lǝxkǝrlǝrni ⱨǝm Rimda 
turuwatⱪan barliⱪ waliylarnimu kɵrsitidu.
1:14 «Xuniǌ bilǝn ⱪerindaxlarniǌ kɵpinqisi meniǌ ⱪamilixim tüpǝylidin Rǝbgǝ tayinip Hudaniǌ sɵz-kalamini ⱪorⱪmay 
sɵzlǝxkǝ tehimu jür’ǝtlik boldi...» — demǝk, kɵp ⱪerindaxlar: «Pawlus ⱨǝtta Ⱪǝysǝrniǌ ordisida turupmu Hudaniǌ sɵzini 
ⱪorⱪmay sɵzlǝwatⱪan yǝrdǝ, mǝn sirtta ǝrkin turup uni jakarlaxta nemidin ⱪorⱪⱪantim?» dǝp jür’ǝtlinidu.
1:14 Əf. 3:13; 1Tes. 3:3.  
1:16 «muxu yǝrgǝ ⱪoyulƣanliⱪim» — «ⱪoyulƣanliⱪim» — Ⱨǝmmigǝ Ⱪadir tǝripidin, ǝlwǝttǝ.
1:17 «aldinⱪiliri bolsa qin kɵǌlidin ǝmǝs, bǝlki xǝhsiyǝtqilikidin, meniǌ zǝnjirlǝngǝn dǝrdimgǝ dǝrd ⱪoxmaⱪqi bolup 
xundaⱪ ⱪilmaⱪta» — xundaⱪ ⱪerindaxlar bǝlkim: «uluƣ rosul Pawlus türmidǝ ⱪamaⱪliⱪ, bizgǝ pursǝt kǝldi» dǝp, jamaǝtlǝr 
arisida ɵz daǌⱪini qiⱪarmaⱪqi, ɵzliri «rosullarniǌ paaliyǝtliri» boluwalmaⱪqi bolƣanlardur.
1:19 «Qünki dualiriǌlar wǝ Mǝsiⱨ Əysaniǌ Roⱨiniǌ ⱪuwwǝtlixi arⱪiliⱪ bu ixlar nijat-ⱪutⱪuzuluxumƣa mǝdǝt bolidu 
dǝp bilimǝn...» — «meniǌ nijat-ⱪutⱪuzuluxum» — bǝzi alimlar bu sɵzlǝrni «türmidin ⱪutⱪuzulux» yaki bolmisa «meni 
ɵlüm arⱪiliⱪ jǝnnǝtkǝ yǝtküzüx» dǝp qüxinidu; bizniǌqǝ bu sɵzlǝr qoⱪum tɵwǝndiki 20-ayǝt bilǝn baƣliⱪtur. 20-ayǝttǝ 
«nijat-ⱪutⱪuzulux»niǌ ǝmǝliyǝttǝ nemǝ ikǝnliki kɵrisitilidu. «Ⱪoxumqǝ sɵz»imizni kɵrüǌ.
1:19 2Kor. 1:11.  
1:20 «tǝⱪǝzzaliⱪim wǝ ümid-istikim boyiqǝ ⱨeq ixta hijalǝtqiliktǝ ⱪalmastin... » — «ⱨeq ixta hijalǝtqiliktǝ ⱪalmastin...» 
bǝlkim Mǝsiⱨniǌ wǝkil süpitidǝ Uniǌƣa ⱨeqⱪandaⱪ daƣ kǝltürmǝslikini kɵrsitidu.
1:20 Rim. 5:5.  
1:24 «ǝmma silǝr üqün jenimniǌ tenimdǝ ⱪelixi tehimu zɵrürƣu dǝymǝn» — 21-25-ayǝtlǝr toƣruluⱪ «kirix sɵz»imizni 
kɵrüǌ.
1:25 «Əmdi buniǌƣa ixǝnqim kamil bolup, silǝrniǌ etiⱪadta alƣa ilgirilixiǌlar ⱨǝm xad-huram boluxuǌlar üqün 
mǝn silǝr bilǝn billǝ ⱪelip dawamliⱪ turimǝn dǝp bilimǝn» — Pawlusniǌ türmidin ⱪayta qiⱪⱪanliⱪi toƣruluⱪ «ⱪoxumqǝ 
sɵz»imizni kɵrüǌ.
1:27 «ɵzüǌlarni Mǝsiⱨniǌ hǝwirigǝ layiⱪ ⱨalda tutuǌlar» — grek tilida «ɵzüǌlar Mǝsiⱨniǌ hǝwirigǝ layiⱪ ⱨalda 
puⱪra boluǌlar» degǝn sɵz bilǝn ipadilinidu. Filippidikilǝr bolsa «rimliⱪ puⱪralar» dǝp ⱨesablinip, alaⱨidǝ imtiyazliⱪ idi. 
Pawlusniǌ puritip eytmaⱪqi bolƣini «Ɵzüǌlarni ǝrxtiki puⱪralarƣa layiⱪ ⱨalda tutuǌlar» degǝnliktur.
1:27 Yar. 17:1; 1Kor. 7:20; Əf. 4:1; Kol. 1:10; 1Tes. 2:12; 4:1.  

28 xundaⱪla ⱪarxi qiⱪⱪuqilarniǌ ⱨeqⱪandaⱪ wǝⱨimiliridin patiparaⱪ bolup kǝtmiginiǌlar 
bolsun; silǝrdiki bu ƣǝyrǝt, ularƣa ⱨalakǝtniǌ bǝlgisi, silǝrgǝ bolsa ⱪutⱪuzuluxuǌlarniǌ 
alamiti, xuniǌdǝk alayitǝn Hudadin kǝlgǝn bir alamǝttur;25

 29 Qünki Mǝsiⱨniǌ yolida silǝrgǝ 
pǝⱪǝt Uniǌƣa ixinixnila ǝmǝs, yǝnǝ Uniǌ üqün horluⱪⱪa uqraxmu nesiwǝ ⱪilinƣandur. 
30 Qünki silǝr ilgiri mǝndǝ kɵrginiǌlardǝk wǝ xuniǌdǝk ⱨazir aǌliƣiniǌlardǝk mǝn 
yoluⱪⱪan kürǝxkǝ silǝrmu yoluⱪmaⱪtisilǝr.26

2 1 Əgǝr ǝmdi Mǝsiⱨtǝ riƣbǝt bar deyilsǝ, muⱨǝbbǝtniǌ tǝsǝllisi bar deyilsǝ, Roⱨniǌ 
sirdaxliⱪi bar deyilsǝ, ⱪǝlbdǝ iq aƣritixlar ⱨǝm rǝⱨimdilliⱪ bar deyilsǝ,27

2-3 — ǝmdi ohxax 
bir oy-pikirdǝ bolup, bir-biriǌlarƣa ohxax muⱨǝbbǝttǝ baƣlinip, bir jan bir niyǝttǝ bolup, 
araǌlarda ⱨeq ix riⱪabǝttin yaki ⱪuruⱪ xɵⱨrǝtpǝrǝsliktin bolmisun; ǝksiqǝ, oy-hiyaliǌlarda 
kiqik peilliⱪ bolup ⱨǝrbiriǌlar baxⱪilarni ɵzüǌlardin yuⱪiri dǝp biliǌlar; xundaⱪ bolƣanda 
xad-huramliⱪimni kamil ⱪilisilǝr.28

4 Ⱨǝrbiriǌlar pǝⱪǝt ɵz ixliriǌlarƣa kɵǌül bɵlüp ⱪalmay, bǝlki baxⱪilarniǌkigimu kɵǌül 
bɵlüǌlar.29  5 Mǝsiⱨ Əysada bolƣan oy-pozitsiyǝ silǝrdimu bolsun: —30

6 U Hudaniǌ tip-xǝklidǝ bolsimu, 
Ɵzini Huda bilǝn tǝǌ ⱪilixni olja ⱪilip tutuwalmidi;31

7 Əksiqǝ, U Ɵzidin ⱨǝmmini ⱪuruⱪdidi, 
Ɵzigǝ ⱪulniǌ xǝklini elip, 
Insanlarniǌ siyaⱪiƣa kirip, insaniy tǝbiǝttin ortaⱪdax bolup,3233

8 Ɵzini tɵwǝn ⱪilip, 
Ⱨǝtta ɵlümgiqǝ, yǝni kresttiki ɵlümgiqǝ itaǝtmǝn boldi;34

9 Xuǌa Huda Uni intayin yuⱪiri kɵtürüp mǝrtiwilik ⱪildi, 
Uniǌƣa ⱨǝrⱪandaⱪ namdin üstün bolƣan namni beƣixlidiki,35

10 Əysaniǌ namiƣa asmanlarda, yǝr yüzidǝ ⱨǝm yǝr astida barliⱪ tizlar pükülüp,36

1:28 «silǝrdiki bu ƣǝyrǝt...» — grek tilida «bu ix...». Baxⱪa mumkinqiliki barki, «bu ix» ⱪarxi qiⱪⱪuqilarniǌ ⱪarxiliⱪiniǌ 
ɵzini kɵrsitidu.       «...ularƣa ⱨalakǝtniǌ bǝlgisi, silǝrgǝ bolsa ⱪutⱪuzuluxuǌlarniǌ alamiti, xuniǌdǝk alayitǝn Hudadin 
kǝlgǝn bir alamǝttur» — baxⱪa birhil tǝrjimisi: «...ularƣa ⱨalakǝtniǌ bǝlgisi, silǝrgǝ bolsa ⱪutⱪuzuluxuǌlarniǌ alamiti, 
(xuniǌdǝk) ⱪutⱪuzuluxuǌlarniǌ Hudadin bolƣanliⱪiƣa bir alamǝttur».
1:30 «.. silǝr ilgiri mǝndǝ kɵrginiǌlardǝk wǝ xuniǌdǝk ⱨazir aǌliƣiniǌlardǝk mǝn yoluⱪⱪan kürǝxkǝ silǝrmu 
yoluⱪmaⱪtisilǝr» — demǝk, (1) etiⱪad üqün ziyankǝxlikkǝ yoluⱪux; (2) xübⱨisizki, ⱨǝrhil jin-xǝytanlar tǝripidin kǝlgǝn 
ⱨujumƣa uqrax («roⱨiy kürǝx — «Əf.» 6:10-18ni kɵrüǌ).
2:1 «Əgǝr ǝmdi Mǝsiⱨtǝ riƣbǝt bar deyilsǝ, muⱨǝbbǝtniǌ tǝsǝllisi bar deyilsǝ, Roⱨniǌ sirdaxliⱪi bar deyilsǝ, ⱪǝlbdǝ iq 
aƣritixlar ⱨǝm rǝⱨimdilliⱪ bar deyilsǝ, ...» — grek tilida muxu ayǝttiki «ǝgǝr» daim retorik xǝkildǝ ixlitilip «ǝgǝr...wǝ 
dǝrwǝⱪǝ (xundaⱪ) bolidu» degǝn mǝnini bildüridu. «Roⱨ» bolsa Hudaniǌ Roⱨini kɵrsitidu. «Ⱪǝlbdǝ» ǝsli grek tilida «iq-
ⱪarnida», «iq-baƣrida».
2:2-3 Rim. 12:16; 15:5; 1Kor. 1:10; Fil. 3:16; 1Pet. 3:8; Rim. 12:10; 1Pet. 5:5.  
2:4 1Kor. 10:24; 13:5.  
2:5 Mat. 11:29; Yⱨ. 13:15; 1Pet. 2:21; 1Yuⱨa. 2:6. 
2:6 2Kor. 4:4; Kol. 1:15; Ibr. 1:3.  
2:7 «... Ɵzini Huda bilǝn tǝǌ ⱪilixni olja ⱪilip tutuwalmidi 6-ayǝt, ǝksiqǝ, U Ɵzidin ⱨǝmmini ⱪuruⱪdidi,...» — baxⱪa birhil 
tǝrjimisi: «... Ɵzini Huda bilǝn tǝǌ turiwerǝy dǝp turuwalmayla, Ɵzindin ⱨǝmmini ⱪutuⱪdidi,...».     «Əksiqǝ, U Ɵzidin 
ⱨǝmmini ⱪuruⱪdidi, Ɵzigǝ ⱪulniǌ xǝklini elip, Insanlarniǌ siyaⱪiƣa kirip, insaniy tǝbiǝttin ortaⱪdax bolup,...» — bu 
ayǝt bǝlkim Injil iqidǝ mǝnisi ǝǌ qoǌⱪur jümlilǝrdin biridur. «Insanlarniǌ siyaⱪiƣa kirip, insaniy tǝbiǝttin ortaⱪdax 
bolup» degǝn ibarilǝr xübⱨisizki, Mǝsiⱨniǌ ⱨǝr jǝⱨǝttin insan bolup, toluⱪ insanniǌ tǝbiitidǝ bolƣanliⱪini kɵrsitidu. 
Pǝⱪǝt uniǌ tǝbiitidǝ ⱨeq gunaⱨ yoⱪ idi. «Insaniy tǝbiǝt» grek tilida «insaniy «shema»» dǝp ipadilinidu, insanniǌ tǝbiiti 
wǝ «asasiy ⱪurulux»ini kɵrsitidu.
–«U Ɵzini ⱪuruⱪdidi» toƣruluⱪ «ⱪoxumqǝ sɵz»imizni kɵrüǌ.
2:7 Zǝb. 8:5; Mat. 20:28; Luⱪa 22:27; Yⱨ. 13:14. 
2:8 Ibr. 2:9,14,17; 4:15; 12:2.  
2:9 Ros. 2:33; Ibr. 1:4.  
2:10 Yǝx. 45:23; Rim. 14:11.  

11 HudaAtiƣa xan-xǝrǝp kǝltürüp ⱨǝrbir til Əysa Mǝsiⱨniǌ Rǝb ikǝnlikini etirap ⱪilidu.3738

12 Xuniǌ bilǝn, ǝy sɵyümlüklirim, silǝr ⱨǝmixǝ itaǝt ⱪilƣiniǌlardǝk, pǝⱪǝt mǝn yeniǌlarda 
bolƣinimdila ǝmǝs, bǝlki ⱨazirⱪidǝk mǝn silǝrdin neri bolƣanda tehimu xundaⱪ itaǝt bilǝn 
ǝyminixtǝ, titrigǝn ⱨalda ɵz nijatiǌlarni ⱨǝrtǝrǝpkǝ tǝtbiⱪlaxⱪa intiliǌlar. 13 Qünki Hudaniǌ 
güzǝl haⱨixi boyiqǝ silǝrniǌ iradǝ tiklixiǌlarƣa wǝ xuniǌdǝk uni ǝmǝlgǝ axuruxuǌlarda 
iqiǌlarda ixligüqi Uniǌ Ɵzidur.39

14 Ⱨǝmmǝ ixlarni ƣuduǌximay yaki talax-tartix ⱪilmay ⱪiliǌlar;40

 15 xuniǌ bilǝn silǝr ǝyibsiz, 
sap dilliⱪ bolup, bu dǝwrdiki tǝtür, ǝsǝbbiy adǝmlǝr otturisida yaxap, ularniǌ arisida dunyaƣa 
yoruⱪluⱪ bǝrgüqilǝrdǝk parlap, Hudaniǌ daƣsiz pǝrzǝntliri bolisilǝr;41

 16 xuniǌdǝk ⱨayatniǌ 
sɵz-kalamini sunup bǝrgüqi bolƣiniǌlar tüpǝylidin, mǝn silǝrdin Mǝsiⱨniǌ künidǝ bikar 
yügürmǝptimǝn, bikar japa tartmaptimǝn dǝp pǝhirlinip tǝntǝnǝ ⱪilaylaydiƣan bolimǝn.4243

17 Ⱨǝtta mǝn «xarab ⱨǝdiyǝ» süpitidǝ etiⱪadiǌlardiki ⱪurbanliⱪ ⱨǝm hizmǝt-ibadǝtniǌ üstigǝ 
ⱪuyulsammu, mǝn xadlinimǝn, xundaⱪla silǝr bilǝn billǝ ortaⱪ xadlinimǝn.4445

 18 Silǝrmu ohxax 
yolda xadlinisilǝr wǝ mǝn bilǝn billǝ ortaⱪ xadlinixiǌlar kerǝk.46

19 Lekin mǝn Rǝbdǝ pat arida Timotiyni yeniǌlarƣa ǝwǝtixni ümid ⱪilimǝnki, ǝⱨwaliǌlarni 
aǌlap mǝnmu hux bolsam;47

 20 qünki yenimda uniǌƣa ohxax, dilimiz bir bolƣan, ixliriǌlarƣa 
qin dilidin kɵǌül bɵlgüqi baxⱪa adǝm yoⱪtur. 21 Qünki ⱨǝmmǝ adǝm Əysa Mǝsiⱨniǌ ixliriƣa 
ǝmǝs, bǝlki ɵziniǌ ixliri bilǝn xuƣullinixⱪa intilidu;48

 22 ǝmma silǝr uniǌ salaⱨiyitini, uniǌ 
hux hǝwǝrniǌ hizmitidǝ huddi atisiƣa ⱨǝmraⱨ bolup ixlǝydiƣan balidǝk mǝn bilǝn birgǝ 
meⱨnǝt siǌdürgǝnlikini bilisilǝr. 23 Əmdi aⱪiwitimniǌ ⱪandaⱪ bolidiƣanliⱪini eniⱪ bilgǝn 
ⱨaman, uni dǝrⱨal maǌduruwetixni ümid ⱪilimǝn; 24 ǝmma ɵzümniǌ yeniǌlarƣa pat arida 
baridiƣanliⱪimƣa Rǝb arⱪiliⱪ ixǝnqim bar.
25 Əmma buniǌdin awwal meniǌ ⱪerindixim, hizmǝtdixim ⱨǝm sǝpdixim bolƣan, 
silǝrniǌ ǝlqiǌlar ⱨǝm ⱨajitimdin qiⱪⱪan ⱪurbanliⱪ yardimiǌlarni yǝtküzgüqi Epafroditni 
yeniǌlarƣa ǝwǝtixni zɵrür taptim,49

 26 qünki u ⱨǝmmiǌlarƣa seƣinip tǝlpüngǝnidi ⱨǝm 
2:11 «HudaAtiƣa xan-xǝrǝp kǝltürüp ⱨǝrbir til Əysa Mǝsiⱨniǌ Rǝb ikǝnlikini etirap ⱪilidu» — demǝk, Mǝsiⱨ Əysaƣa 
beƣixlanƣan nam «Rǝb»dur. U ǝsli Ɵzi Rǝb bolup (mǝsilǝn, «Luⱪa» 2:11), U ǝrxlǝrgǝ kɵtürülginidǝ HudaAtisi Ɵziniǌ 
Uniǌdin bolƣan hursǝnlikini bildürüp ⱪaytidin Uni «Rǝb» dǝp eniⱪ jakarliƣan. «Yǝx.» 45:23ni kɵrüǌ.
2:11 Yⱨ. 13:13; 1Kor. 8:6; 12:3.  
2:13 2Kor. 3:5.  
2:14 Rim. 12:17; 1Pet. 2:12; 4:9.  
2:15 Pǝnd. 4:18; Mat. 5:14.  
2:16 «ⱨayatniǌ sɵz-kalamini sunup bǝrgüqi bolƣiniǌlar tüpǝylidin...» — «ⱨayatniǌ sɵz-kalami» — mǝǌgü ⱨayat 
toƣruluⱪ sɵz, ǝlwǝttǝ. Baxⱪa birhil tǝrjimisi: «ⱨayatniǌ sɵz-kalamini qiǌ tutⱪiniǌlar tüpǝylidin,...». Lekin yuⱪiriⱪi 
15-ayǝttǝ Filippiliⱪ ⱪerindaxlar «yoruⱪluⱪ bǝrgüqi» dǝp atalƣan bolƣaqⱪa, muxu yǝrdǝ «(silǝr)... (Hudaniǌ) ⱨayatniǌ 
sɵz-kalamini sunup bǝrgüqi bolƣiniǌlar» dǝp tǝrjimǝ ⱪilixni toƣra kɵrimiz.
2:16 2Kor. 1:14; 1Tes. 2:19.  
2:17 «Ⱨǝtta mǝn «xarab ⱨǝdiyǝ» süpitidǝ etiⱪadiǌlardiki ⱪurbanliⱪ ⱨǝm hizmǝt-ibadǝtniǌ üstigǝ ⱪuyulsammu, mǝn 
xadlinimǝn, xundaⱪla silǝr bilǝn billǝ ortaⱪ xadlinimǝn» — Pawlus yuⱪirida 1:25-26dǝ «silǝr bilǝn yǝnǝ didarliximǝn» 
dǝydu, ǝlwǝttǝ. Lekin u ɵltürülsimu, mǝyüslǝnmǝytti yaki ⱨeq ⱨǝsrǝt tartmaytti, ǝksiqǝ xu sǝwǝbtin xadlinatti; wǝ ǝgǝr 
xundaⱪ ix bolsa, ularnimu uniǌ bilǝn billǝ ortaⱪ xadlinixⱪa riƣbǝtlǝndurǝtti.
2:17 2Kor. 7:4.  
2:18 «Silǝrmu ohxax yolda xadlinisilǝr wǝ mǝn bilǝn billǝ ortaⱪ xadlinixiǌlar kerǝk» —  17-18-ayǝt üstidǝ: Tǝwrat 
dǝwridiki ibadǝt tüzümidǝ, «kɵydürmǝ ⱪurbanliⱪ» ⱪilƣanda, ⱪurbanliⱪ ⱪurbangaⱨⱪa ⱪoyulƣanda uniǌƣa «ax ⱨǝdiyǝ» 
ⱪoxuluxi kerǝk, andin ularniǌ üstigǝ «xarab ⱨǝdiyǝ» ⱪuyuluxi kerǝk idi. Muxu yǝrdǝ Pawlus tolimu kǝmtǝrlik bilǝn 
Filippidiki etiⱪadqilarniǌ ⱪilƣan hizmǝt-ibaditini muⱨim ⱪurbanliⱪⱪa, ɵziniǌ yeⱪinda eⱨtimalliⱪi bolƣan ɵltürülüxi 
yaki türmidǝ ɵzini jamaǝt üqün pida ⱪiliwatⱪanliⱪini bir «xarab ⱨǝdiyǝ»gǝ, yǝni ularniǌ qoǌ ⱪurbanliⱪi üstigǝ 
toluⱪlaydiƣan pǝⱪǝt ⱪoxumqǝ bir «xarab ⱨǝdiyǝ»gǝ ohxitidu.
–Ⱪaytidin dǝymiz: U ɵltürülsimu, mǝyüslǝnmǝytti yaki ⱨeq ⱨǝsrǝt tartmaytti, ǝksiqǝ xu sǝwǝbtin xadlinatti; wǝ ǝgǝr 
xundaⱪ ix bolsa, ularnimu uniǌ bilǝn billǝ ortaⱪ xadlinixⱪa riƣbǝtlǝndurǝtti.
2:19 Ros. 16:1; Rim. 16:21; 1Tes. 3:2.  
2:21 1Kor. 10:24; 13:5.  
2:25 «meniǌ ⱪerindixim, hizmǝtdixim ⱨǝm sǝpdixim bolƣan, silǝrniǌ ǝlqiǌlar ⱨǝm ⱨajitimdin qiⱪⱪan ⱪurbanliⱪ 
yardimiǌlarni yǝtküzgüqi Epafrodit» — «sǝpdixim» — Pawlus bilǝn roⱨiy kürǝxtǝ ortaⱪ jǝǌqi, ǝlwǝttǝ. 
–«Əlqiǌlar» grek tilida «apostolos». Bu sɵzniǌ mǝnisi «ǝwǝtilgǝn kixi», «ǝlqi» yaki «rosul» bolidu. Muxu yǝrdǝ biz «ǝlqi» 

silǝrniǌ uniǌ kesǝl ⱨalidin hǝwǝr tapⱪiniǌlar tüpǝylidin azablandi. 27 U dǝrwǝⱪǝ kesǝl bo-
lup ǝjǝlgǝ yeⱪinlixip ⱪaldi; lekin Huda uniǌƣa rǝⱨim ⱪildi; ⱨǝm meniǌ dǝrdimniǌ üstigǝ 
dǝrd bolmisun dǝp yalƣuz uniǌƣila ǝmǝs, bǝlki maǌimu rǝⱨim ⱪildi.50

 28 Xuniǌdǝk uniǌ 
bilǝn yǝnǝ kɵrüxüp xadlinixiǌlar wǝ xundaⱪla ɵzümgǝ nisbǝtǝn dǝrdlirimni azaytix üqün uni 
tehimu jiddiy yolƣa salmaⱪqimǝn. 29 Əmdi uni xad-huramliⱪ bilǝn Rǝbdǝ ⱪobul ⱪiliǌlar ⱨǝm 
uniǌdǝk adǝmlǝrgǝ ⱨɵrmǝt ⱪiliǌlar;51

 30 qünki u Mǝsiⱨniǌ hizmitini dǝp, silǝrniǌ maǌa 
ⱪilmaⱪqi bolƣan yardimiǌlarni bejirixtǝ yoluⱪⱪan boxluⱪni toldurup ǝjǝlgǝ yüzlinip, ɵz je-
nini tǝwǝkkül ⱪildi.52

3 1 Ahirida, ǝy ⱪerindaxlirim, Rǝbdǝ xadliniǌlar! Bularni silǝrgǝ ⱪayta yezix mǝn üqün 
awariqilik ǝmǝs, bǝlki silǝrgǝ amanliⱪ elip kelidu.53

2 Itlardin ⱨezi boluǌlar, yamanliⱪ ⱪilƣuqilardin ⱨezi boluǌlar, «tilim-tilim kǝsküqilǝr»din 
ⱨezi boluǌlar!5455

 3 Qünki ⱨǝⱪiⱪiy sünnǝtliklǝr bolsa Hudaniǌ Roⱨi arⱪiliⱪ ibadǝt ⱪilƣuqi, 
Mǝsiⱨ Əysadin pǝhirlinip tǝntǝnǝ ⱪilƣuqi, ǝtkǝ tayanmaydiƣan bizlǝrdurmiz.56

 4 Meniǌmu 
ǝtkǝ tayanƣuqilikim bar! Baxⱪilar «ɵz ǝtlirimgǝ tayansam bolidu» desǝ, mǝn tehimu xundaⱪ;5758

 

5 sünnǝtkǝ kǝlsǝk, mǝn tuƣulup sǝkkizinqi küni sünnǝt ⱪilindim; Israil millitidin, Binyaminniǌ 
ⱪǝbilisidinmǝn, «Ibraniylarniǌ ibraniyisi»mǝn; Tǝwrat-ⱪanuni tǝrǝptin eytⱪanda, «Pǝrisiy» 
mǝzⱨipidimu bolƣanmǝn;5960

 6 Hudaƣa bolƣan ⱪizƣinliⱪimƣa kǝlsǝk, jamaǝtkǝ ziyankǝxlik 

dǝp tǝrjimǝ ⱪilƣinimiz bilǝn, mumkinqiliki barki, Pawlus Epafroditniǌ rosulluⱪ hizmiti bar bolidu, dǝp kɵrsitixi mumkin.
2:27 «U dǝrwǝⱪǝ kesǝl bolup ǝjǝlgǝ yeⱪinlixip ⱪaldi; lekin Huda uniǌƣa rǝⱨim ⱪildi; ⱨǝm meniǌ dǝrdimniǌ üstigǝ dǝrd 
bolmisun dǝp yalƣuz uniǌƣila ǝmǝs, bǝlki maǌimu rǝⱨim ⱪildi» — «Huda... yalƣuz uniǌƣila ǝmǝs, bǝlki maǌimu 
rǝⱨim ⱪildi» degǝn sɵz birhil gunaⱨni kɵrsǝtkǝn bolsa kerǝk. Tɵwǝndiki 28-30-ayǝtlǝrgǝ ⱪariƣanda, Epafrodit Pawlusⱪa 
jamaǝtniǌ sowƣisini yǝtküzüp baridiƣan yolda kesǝl boldi. U bǝlkim yolda kesǝl bolup ⱪalƣan. U Pawlusniǌ ⱪexiƣa 
yetip berixⱪa aldirap ɵz kesili bilǝn ⱨeq kari bolmay alƣa basti, xuniǌ bilǝn u tehimu eƣir kesǝl bolup «ǝjǝlgǝ yeⱪinlixip 
ⱪaldi». Pawlus, uniǌ bu ⱪilƣinini birhil tǝwǝkkülqilik, aⱪilanǝ ix ǝmǝs dǝp oylixi mumkin. Huddi Pawlus, Huda «uniǌƣa 
rǝⱨim ⱪilip» saⱪaytti, xundaⱪla «maǌa rǝⱨim ⱪildi» — qünki Epafrodit meniǌ wǝjǝmdin xundaⱪ ⱪildi, degǝndǝk.
–Undaⱪ deginimiz bilǝn, Huda bizgǝ jamaǝt üqün xundaⱪ tǝwǝkkül ⱪilixⱪa tǝyyar bolƣan adǝmǝlǝrni ǝwǝtsun!
2:29 1Kor. 9:14; Gal. 6:6; 1Tes. 5:12; 1Tim. 5:17; Ibr. 13:17.  
2:30 «u Mǝsiⱨniǌ hizmitini dǝp...» — grek tilida: «u hizmǝt dǝp,...» deyilgǝn. Pawlusⱪa (xundaⱪla Epafroditⱪa) nisbǝtǝn 
pǝⱪǝt «hizmǝt»la bar, qünki uniǌƣa nisbǝtǝn pǝⱪǝt bir hizmǝt, yǝni Mǝsiⱨniǌ hizmiti, hux hǝwǝrniǌ hizmiti bardur.       
«u... silǝrniǌ maǌa ⱪilmaⱪqi bolƣan yardimiǌlarni bejirixtǝ yoluⱪⱪan boxluⱪni toldurup ǝjǝlgǝ yüzlinip, ɵz jenini 
tǝwǝkkül ⱪildi» — Pawlusniǌ «yardimiǌlarni bejirixtǝ yoluⱪⱪan boxluⱪ....» degini, Filippidiki jamaǝtniǌ uniǌƣa 
kɵǌül bɵlüxidǝ mǝlum yetǝrsizlik bar, degǝnliki ǝmǝs; u, silǝrdǝ ümid ⱪilƣiniǌlardǝk yardǝmni yǝtküzüx pursǝtliri 
qiⱪmiƣan bolsimu, lekin ǝwǝtmǝkqi bolƣan kɵǌlüǌlarni qüxinimǝn, demǝkqi.
–«Yardimiǌlar» degǝn sɵz grek tilida muxu yǝrdǝ «ibadǝthanidiki kaⱨinliⱪ ⱪurbanliⱪ hizmitiǌlar»ni puritidiƣan 
sɵzdur.
3:1 Fil. 4:4; Yaⱪ. 1:2; 1Pet. 4:13.  
3:2 «Itlardin ⱨezi boluǌlar, yamanliⱪ ⱪilƣuqilardin ⱨezi boluǌlar, «tilim-tilim kǝsküqilǝr»din ⱨezi boluǌlar!» — 
«itlar» yalƣan tǝlim bǝrgüqi, Hudaniǌ yolini buriƣuqi ⱪatarliⱪlarni kɵrsitidu. 3-7-ayǝtlǝrni kɵrüǌ. «Tilim-tilim 
kǝsküqilǝr» intayin kinayilik, ⱨǝjwiy gǝp bolup, u «adǝmlǝr sünnǝtsiz (hǝtnisiz) bolsa ⱪutⱪuzulmaydu» dǝp tǝrǝp-tǝrǝptǝ 
ixǝngüqilǝrniǌ ⱨǝrbirini sünnǝt ⱪilmaⱪqi bolƣan Yǝⱨudiylarni kɵrsitidu. Xu babtiki 3-8, -17-21-ayǝtlǝrni ⱨǝm izaⱨatlarni 
kɵrüǌ. Sünnǝtniǌ ǝⱨmiyiti, «ǝttiki sünnǝt» wǝ «roⱨiy sünnǝt» toƣruluⱪ «ⱪoxumqǝ sɵz»imizni kɵrüǌ.
3:2 Yǝx. 56:10.  
3:3 Ⱪan. 10:16; 30:6; Yǝr. 4:4; Yⱨ. 4:24; Rim. 2:29; Kol. 2:11.  
3:4 «Meniǌmu ǝtkǝ tayanƣuqilikim bar! Baxⱪilar «ɵz ǝtlirimgǝ tayansam bolidu» desǝ, mǝn tehimu xundaⱪ» — bu 
sɵzlǝr intayin muⱨim. «Ət» yaki «ǝtlǝr» toƣruluⱪ «Rimliⱪlarƣa»diki «kirix sɵz»imizni kɵrüǌ. «Ɵz ǝtlirimgǝ tayanƣudǝk 
salaⱨiyitim bar» degini, «mǝndǝ Huda aldida gunaⱨimni yuƣudǝk, ɵzümni Hudaƣa ǝplǝxtürgüdǝk ⱪilƣan ixlirim bar» 
degǝnliktur (mǝsilǝn, mǝn sünnǝt ⱪilinƣan, ɵtkǝndǝ ibadǝthanida nurƣun ⱪurbanliⱪlarni wǝ ⱨǝdiyǝlǝrni sunƣan, muⱨim 
diniy ǝrbabmǝn, ⱪatarliⱪlar).
3:4 2Kor. 11:21.  
3:5 «... Tǝwrat-ⱪanuni tǝrǝptin eytⱪanda, «Pǝrisiy» mǝzⱨipidimu bolƣanmǝn» — «Pǝrisiylǝr» Yǝⱨudiylar arisidiki Tǝwrat 
ⱪanunidiki tǝlǝplǝrni ǝǌ tǝkitlǝydiƣan diniy mǝzⱨǝp idi. «Tǝbirlǝr»nimu kɵrüǌ.
3:5 Yar. 49:27; Ros. 23:6; 2Kor. 11:22. 

ⱪilƣuqi idim; Tǝwrat ⱪanuni tǝlǝp ⱪilƣan ⱨǝⱪⱪaniyliⱪⱪa kǝlsǝk, ǝyibisiz idim;6162

 7 ǝmma maǌa 
nemǝ ix «paydiliⱪ» bolsa, bularni Mǝsiⱨ sǝwǝbidin ziyanliⱪ dǝp ⱨesablidim;63

 8 Mǝsiⱨ Əysa 
Rǝbbimni tonuxniǌ ǝwzǝlliki wǝjidin, mǝn baxⱪa ⱨǝmmǝ ixni ziyanliⱪ dǝp ⱨesablaymǝn; 
mǝn dǝrwǝⱪǝ Uniǌ üqünmu ⱨǝmmidin mǝⱨrum bolƣan; bǝrⱨǝⱪ, Mǝsiⱨkǝ erixixim üqün 
bularni nijasǝt dǝp ⱨesablaymǝnki,64

 9 Mǝsiⱨtǝ bolup, ɵzümdiki ⱪandaⱪtur ⱨǝⱪⱪaniyliⱪ (Tǝwrat 
ⱪanunidin qiⱪⱪan ⱨǝⱪⱪaniyliⱪ)tin waz keqip, Mǝsiⱨniǌ etiⱪad-sadiⱪliⱪi arⱪiliⱪ bolƣan 
ⱨǝⱪⱪaniyliⱪ, yǝni etiⱪad arⱪiliⱪ Hudadin bolƣan ⱨǝⱪⱪaniyliⱪⱪa erixǝlǝymǝn;6566

 10 muddiayim 
Uni tonuxtur, — yǝni Uniǌ ɵlüp tirilixiniǌ küq-ⱪudritidǝ yaxap, Uniǌ azabliriƣa sirdax-
ⱨǝmdǝmliktǝ bolup, Uniǌ ɵlümini ülgǝ ⱪilip ɵzgǝrtilip,6768

 11 xundaⱪla mumkin ⱪǝdǝr ɵlümdin 
tirilixkǝ yetixni muddia ⱪilimǝn.69

12 Ularƣa erixtim yaki kamalǝtkǝ yǝttim demǝkqi ǝmǝsmǝn; lekin Mǝsiⱨ Əysaniǌ meni tutu-
welixida bolƣan muddia-nixanini ɵzüm tutuwalsam dǝp qepip yürmǝktimǝn.13 Ⱪerindaxlar, 
mǝn ɵzümni uni tutuwaldim dǝp ⱪarimaymǝn. Pǝⱪǝt xu bir ixnila ⱪilimǝnki, ɵtüp kǝtkǝn ixlar-
ni untup, aldimdiki ixlarƣa intilip, 14 nixanni ⱪoƣlap, Hudaniǌ Mǝsiⱨ Əysada bolƣan büyük 
qaⱪiriⱪidiki in’amiƣa ⱪarap qepip yürmǝktimǝn.70

15 Əmdi arimizdin kimki pixip yetilgǝn bolsa xu oy-mǝⱪsǝttǝ bolayli. Əgǝr baxⱪiqǝ oy-mǝⱪsǝttǝ 
bolsaǌlar, Huda bunimu silǝrgǝ kɵrsitip beridu.71

 16 Ⱪandaⱪla bolmisun, ⱪandaⱪ ɵlqǝmgǝ yǝtkǝn 
bolsaⱪ, xu ɵlqǝm boyiqǝ ⱪǝdǝm besiwerǝyli.7273

17 Meni ülgǝ ⱪilip ǝgixiǌlar, ǝy ⱪerindaxlar, xundaⱪla biz silǝrgǝ tiklǝp bǝrgǝn nǝmunǝ 
boyiqǝ ohxax yolda maǌƣanlarƣimu kɵzüǌlarni tikip, ulardin ɵginiǌlar.74

 18 Qünki silǝrgǝ 
kɵp ⱪetim eytⱪinimdǝk, wǝ ⱨazirmu kɵz yaxlirim bilǝn ⱪayta eytimǝnki, nurƣun kixilǝr 

3:6 «Hudaƣa bolƣan ⱪizƣinliⱪimƣa kǝlsǝk, jamaǝtkǝ ziyankǝxlik ⱪilƣuqi idim» — «jamaǝtkǝ ziyankǝxlik ⱪilix» 
Hudaniǌ iradisi ǝmǝs idi, ǝlwǝttǝ; lekin xu waⱪitlardiki Pawlus (Saul) Mǝsiⱨgǝ ⱪarxi bolup, «Mǝsiⱨkǝ etiⱪad baƣlaxni 
bolsa Hudaniǌ yoli bilǝn ⱪarxilaxⱪanliⱪ, Tǝwrat ⱪanunini bulƣiƣanliⱪ» dǝp oylaytti; xuniǌ bilǝn xu qaƣda u Hudaƣa 
bolƣan «ⱪizƣinliⱪ»ini hata yolƣa ⱪaritip «jamaǝtkǝ ziyankǝxlik ⱪildi».       «Tǝwrat ⱪanuni tǝlǝp ⱪilƣan ⱨǝⱪⱪaniyliⱪⱪa 
kǝlsǝk, ǝyibisiz idim» — «ǝyibsiz» — demǝk, u Tǝwrat ⱪanuni jǝⱨǝtidin ɵzini ǝyibsiz dǝp ⱪaraytti. Keyin Hudaniǌ Roⱨidin 
yorutulƣanda u Tǝwrat ⱪanunidiki toluⱪ tǝlǝpni bilip yetip, ɵzini tolimu ǝyiblik tonup yǝtti («Rim.» 7:7-25, bolupmu 7ni 
kɵrüǌ).
3:6 Ros. 8:3; 9:1; 22:3, 4; Gal. 1:13; 1Tim. 1:13.  
3:7 Mat. 13:44.  
3:8 Yǝx. 53:11; Yǝr. 9:22; Yⱨ. 17:3; Kol. 2:2.  
3:9 «Mǝsiⱨtǝ bolup, ɵzümdiki ⱪandaⱪtur ⱨǝⱪⱪaniyliⱪ..tin waz keqip, Mǝsiⱨniǌ etiⱪad-sadiⱪliⱪi arⱪiliⱪ bolƣan 
ⱨǝⱪⱪaniyliⱪ, yǝni etiⱪad arⱪiliⱪ Hudadin bolƣan ⱨǝⱪⱪaniyliⱪⱪa erixǝlǝymǝn» — «Mǝsiⱨtǝ» — grek tilida «Uniǌda».
3:9 Rim. 1:17; 3:21.  
3:10 «Uniǌ Mǝsiⱨniǌ azabliriƣa bolƣan sirdax-ⱨǝmdǝmlik» — buniǌ toƣrisida «ⱪoxumqǝ sɵz»imizni kɵrüǌ.       
«Uniǌ azabliriƣa sirdax-ⱨǝmdǝmliktǝ bolup, Uniǌ ɵlümini ülgǝ ⱪilip ɵzgǝrtilip...» — Mǝsiⱨtǝ bolƣan muⱨǝbbǝt, 
ⱨǝⱪⱪaniyliⱪ, yuwax-mulayimliⱪ, sǝwr-taⱪǝtlik, iman-etiⱪad wǝ baxⱪilarni kǝqürüm ⱪilix pozitsiyiniǌ ǝǌ ayan ⱪilinƣan 
waⱪti bolsa Uniǌ ɵlümidǝ bolƣandur. Xuniǌ bilǝn bizgǝ «Uniǌ ɵlümi»din ǝǌ qoǌⱪur, ǝǌ uluƣ ülgǝ kɵrülidu.
3:10 Rim. 8:17; 2Kor. 4:10; 2Tim. 2:11,12; 1Pet. 4:13.  
3:11 «xundaⱪla mumkin ⱪǝdǝr ɵlümdin tirilixkǝ yetixni muddia ⱪilimǝn...» — Pawlusniǌ muxu sɵzi, uniǌ ahirⱪi 
künidǝ ɵlümdin tirilixini muddia ⱪilixi ǝmǝs; qünki uniǌ Mǝsiⱨniǌ künidǝ ɵlümdin tirilixigǝ ⱪǝt’iy ixǝnqi bar idi (1:21). 
«Ɵlümdin tirilix»tǝ, ixǝngüqilǝrdǝ nurƣunliƣan yeǌi ⱪabiliyǝtlǝr, yeǌi küqlǝr, yeǌi bilim-qüxǝnqilǝr wǝ wǝⱨiylǝr 
pǝyda bolidu, Hudaniǌ toluⱪ xan-xǝripi qǝksiz kɵrünidu; lekin, Pawlus bǝlkim muxu dǝwrniǌ ɵzidǝ bu ixlarƣa igǝ 
bolsam degǝn uluƣ muddiada bolƣan bolsa kerǝk. 12-ayǝtni kɵrüǌ.
3:14 1Kor. 9:24; 2Tim. 4:7.  
3:15 «Əgǝr baxⱪiqǝ oy-mǝⱪsǝttǝ bolsaǌlar» — Pawlusniǌ bu degini, bǝlkim nixanni ⱪoƣlixiǌlarƣa ⱨǝrⱪandaⱪ 
namuwapiⱪ oyda bolsaǌlar» degǝn mǝnidǝ bolsa kerǝk. Bǝzi alimlar bu ayǝtniǌ: «Əmdi arimizdiki kimki «pixip yetilgǝn» 
(kinayilik, ⱨǝjwiy eytilƣan) bolsa, muxu oyda bolayli. Əgǝr silǝr baxⱪiqǝ oyliƣan bolsaǌlar, Huda buniǌ hataliⱪini 
silǝrgǝ ayan ⱪilidu» degǝn mǝnidǝ dǝp ⱪaraydu. Biz uniǌƣa ⱪayil ǝmǝsmiz; ayǝtniǌ ikkinqi ⱪismi uniǌƣa zit kelidu.
3:16 «Ⱪandaⱪla bolmisun, ⱪandaⱪ ɵlqǝmgǝ yǝtkǝn bolsaⱪ, xu ɵlqǝm boyiqǝ ⱪǝdǝm besiwerǝyli» — bǝzi kona kɵqürmilǝrdǝ: 
«ⱪandaⱪla bolmisun, ⱪandaⱪ ɵlqǝmgǝ yǝtkǝn bolsaⱪ, xu ɵlqǝm boyiqǝ ⱪǝdǝm besiwerǝyli, xu oyidimu boliwerǝyli» 
deyilidu.
3:16 Rim. 12:16; 15:5; 1Kor. 1:10; Gal. 6:16; Fil. 2:2; 1Pet. 3:8.  
3:17 1Kor. 4:16; 11:1; 1Tes. 1:6.  

Mǝsiⱨniǌ krestiƣa düxmǝn bolup maǌmaⱪta.7576

 19 Ularniǌ aⱪiwiti ⱨalakǝttur, hudasi ɵziniǌ 
ⱪarnidur, xǝripi ⱪilip mahtanƣini ɵz nomussizliⱪidur, oyliƣanliri pǝⱪǝt bu dunyadiki ix-
lardur. 20 Ⱨalbuki, bizniǌ puⱪraliⱪimiz bolsa ǝrxtidur, biz dǝl xu yǝrdin Nijatkarniǌ qüxüxini 
intizarliⱪ bilǝn kütmǝktimiz — U bolsa Rǝbbimiz Əysa Mǝsiⱨdur.7778

 21 U barliⱪ mǝwjudatlarni 
Ɵzigǝ boysunduridiƣan ⱪudriti boyiqǝ bizniǌ ǝbgar bu tenimizni ɵzgǝrtip, Ɵziniǌ xan-
xǝrǝplik tenigǝ ohxax ⱨalƣa kǝltüridu.7980

4 1 Əmdi, ǝy ⱪerindaxlirim, sɵygǝnlirim wǝ tǝlpüngǝnlirim, meniǌ xad-huramliⱪim, meniǌ 
beximniǌ taji bolƣuqilar, Rǝbdǝ qiǌ turuǌlar, i sɵygǝnlirim!81

2 Ewodiyadin ɵtünimǝn, wǝ Suntihǝdin ɵtünimǝnki, Rǝbdǝ bir oy, bir pikirdǝ boluǌlar!82

3 Durus, mǝn sǝndinmu tǝlǝp ⱪilimǝnki, i ⱨǝⱪiⱪiy ⱨǝmboyunturuⱪluⱪ hizmǝtdixim, bu 
ayallarniǌ yardimidǝ bolƣin; mana ular mǝn wǝ Klimǝnt bilǝn billǝ, xundaⱪla namliri 
«ⱨayatlik dǝptiri»gǝ hatirilǝngǝn baxⱪa hizmǝtdaxlirim bilǝn billǝ hux hǝwǝr hizmitini ilgiri 
sürüxtǝ birgǝ kürǝx ⱪilƣan.8384

4 Rǝbdǝ xadliniǌlar; mǝn yǝnǝ eytimǝnki, xadliniǌlar!85

5 Silǝrniǌ mulayimliⱪiǌlar pütkül insanƣa ayan bolsun; Rǝb yeⱪindur!8687

6 Ⱨeq ix toƣruluⱪ ǝndixǝ ⱪilmaǌlar; bǝlki ⱨǝrbir ixta tǝxǝkkür eytip tilikiǌlarni Hudaƣa dua 
ⱨǝm iltija arⱪiliⱪ mǝlum ⱪiliǌlar;88

 7 xu qaƣda adǝmniǌ oyliƣinidin exip qüxidiƣan, Huda igǝ 
bolƣan hatirjǝmlik ⱪǝlbiǌlarni wǝ oy-pikriǌlarni Mǝsiⱨ Əysada ⱪoƣdaydu.8990

8 Ahirida, ǝy ⱪerindaxlirim, nemǝ ixlar ⱨǝⱪiⱪǝt, nemǝ ixlar aliyjanab, nemǝ ixlar ⱨǝⱪⱪaniy, nemǝ 
ixlar pak, nemǝ ixlar hux-yeⱪimliⱪ, nemǝ ixlar xan-xɵⱨrǝtlik bolsa, ⱪisⱪisi ⱨǝrⱪandaⱪ ixlarda 
ǝhlaⱪ-pǝzilǝt yaki mahtaxⱪa layiⱪ tǝrǝplǝr bar bolsa, xu ixlarƣa kɵǌül ⱪoyup oyliniǌlar.91

9 Mǝndin ɵgǝngǝn, ⱪobul ⱪilƣan, aǌliƣan wǝ mǝndǝ kɵrgǝnlǝrniǌ ⱨǝrⱪandiⱪi bolsa, silǝr 

3:18 «nurƣun kixilǝr Mǝsiⱨniǌ krestiƣa düxmǝn bolup maǌmaⱪta» — «Mǝsiⱨniǌ krestiƣa düxmǝn bolux» toƣruluⱪ 
«ⱪoxumqǝ sɵz»imizni kɵrüǌ.
3:18 Rim. 16:17.  
3:20 «Ⱨalbuki, bizniǌ puⱪraliⱪimiz bolsa ǝrxtidur, biz dǝl xu yǝrdin nijatkarniǌ qüxüxini intizarliⱪ bilǝn kütmǝktimiz» 
— «Mǝsiⱨniǌ krestiƣa bolƣan düxmǝnlǝr» bolsa ǝrxkǝ ǝmǝs, bǝlki «bu dunya»ƣa, yǝnǝ «zemin»ƣa tǝwǝdur.
3:20 1Kor. 1:7; 1Tes. 1:10; Tit. 2:13; Ibr. 13:14. 
3:21 «U barliⱪ mǝwjudatlarni Ɵzigǝ boysunduridiƣan ⱪudriti boyiqǝ bizniǌ ǝbgar bu tenimizni ɵzgǝrtip, Ɵziniǌ xan-
xǝrǝplik tenigǝ ohxax ⱨalƣa kǝltüridu» — «ǝbgar bu tenimiz» grek tilida «bizni tɵwǝn ⱪilidiƣan bu tenimiz», yaki «bizni 
kiqik peilliⱪ ⱪilidiƣan bu tenimiz» degǝnni bildüridu. Birsi tǝkǝbburlixip kǝtkǝn bolsa tenidǝ ⱨǝrⱪandaⱪ ajizliⱪ, ǝbgarliⱪ 
pǝyda bolsa muxundaⱪ adǝmlǝrniǌ qoǌqiliⱪiƣa hatimǝ berilidu, ǝlwǝttǝ, xundaⱪla ⱨǝmmimizgǝ kiqik peilliⱪniǌ toƣra 
kelidiƣanliⱪini roxǝn kɵrsitidu.
3:21 1Kor. 15:51; Kol. 3:4; 1Yuⱨa. 3:2.  
4:1 1Tes. 2:19. 
4:2 «Ewodiyadin ɵtünimǝn, wǝ Suntihǝdin ɵtünimǝnki, Rǝbdǝ bir oy, bir pikirdǝ boluǌlar!» — Ewodiya wǝ Suntihǝ 
jamaǝttiki aqa-siǌil idi.
4:3 «mǝn sǝndinmu tǝlǝp ⱪilimǝnki, i ⱨǝⱪiⱪiy ⱨǝmboyunturuⱪluⱪ hizmǝtdixim...» — «ⱨǝⱪiⱪiy ⱨǝmboyunturuⱪluⱪ 
hizmǝtdixim» Pawlus bu alaⱨidǝ ibarǝ bilǝn mǝlum ⱪerindixini kɵrsitidu. Pawlus uniǌ ismini tiliƣa almiƣan bolsimu, 
xübⱨisizki, uniǌ ɵzi wǝ Filippiliⱪlarniǌ ⱨǝmmisi kimni kɵrsǝtkǝnlikini obdan bilǝtti. Grek tilida «ⱨǝmboyunturuⱪluⱪ 
(hizmǝtdixim)» degǝn ibarǝ «süzügüs» bilǝn ipadilǝngǝqkǝ, bǝzi alimlar «Süzügüs» degǝnni adǝmniǌ ismi dǝp ⱪaraydu.
4:3 Mis. 32:32; Zǝb. 69:28; Wǝⱨ. 3:5; 20:12; 21:27.  
4:4 1Tes. 5:16; Ros.16:25
4:5 «Silǝrniǌ mulayimliⱪiǌlar pütkül insanƣa ayan bolsun; Rǝb yeⱪindur!» — «Rǝb yeⱪindur» degǝnniǌ ikki mǝnisi 
bar: (1) Rǝb Əysa etiⱪadqilarƣa ⱨǝrdaim yeⱪin; (2) Rǝb Əysa yeⱪin arida dunyaƣa ⱪaytip kelidu.
4:5 1Kor. 10:11; Ibr. 10:25.  
4:6 Zǝb. 55:23; Mat. 6:25; 1Tim. 6:8,17; 1Pet. 5:7.  
4:7 «... Huda igǝ bolƣan hatirjǝmlik ⱪǝlbiǌlarni wǝ oy-pikriǌlarni Mǝsiⱨ Əysada ⱪoƣdaydu» — yaki «Hudadin kǝlgǝn 
hatirjǝmlik ⱪǝlbiǌlarni wǝ oy-pikriǌlarni Mǝsiⱨ Əysada ⱪoƣdaydu» — grek tilidiki tekisttǝ «Hudaniǌ hatirjǝmliki...» 
deyilidu.
4:7 Yⱨ. 14:27; Rim. 5:1; Əf. 2:14.  
4:8 Rim. 13:13; 1Tes. 4:3, 4, 5.  

xularƣa ǝmǝl ⱪiliǌlar; xundaⱪ ⱪilƣanda hatirjǝmlik Igisi bolƣan Huda silǝrgǝ yar bolidu.92

10 Əmdi mǝn Rǝbdǝ ziyadǝ xadlandimki, silǝr ⱨazir ahirda maǌa bolƣan kɵyümqanliⱪiǌlarni 
ⱪaytidin kɵrsǝttiǌlar (bilimǝnki, maǌa daim kɵyünüp kǝldiǌlar, ǝmma pǝⱪǝtla kɵrsitix pur-
siti qiⱪmidi).93

 11 Mǝn bu gepimni, birǝr moⱨtajliⱪtin eytiwatⱪinim yoⱪ; qünki ǝⱨwalim ⱪandaⱪla 
boluxidin ⱪǝt’iynǝzǝr, bariƣa ⱪanaǝt ⱪilixni ɵginiwaldim.9495

 12 Mǝn osal ǝⱨwalda yaxaxni bilimǝn, 
ⱨǝm kǝǌriqiliktǝ yaxaxnimu bilimǝn. Ⱨǝr ixta, ⱨǝr ǝⱨwalda, ⱨǝm toⱪluⱪta ⱨǝm aqliⱪta, ⱨǝm 
bayaxatqiliⱪta ⱨǝm moⱨtajliⱪta yaxaxniǌ sirini ɵginiwaldim.96

 13 Maǌa ⱪudrǝt Bǝrgüqigǝ tayi-
nip ⱨǝmmǝ ixni ⱪilalaydiƣan boldum. 14 Ⱨalbuki, meniǌ ⱪiyinqiliⱪimƣa ortaⱪ boluxuǌlar 
bilǝn yahxi ⱪildiǌlar.
15 Silǝrgimu mǝlumki, ǝy Filippiliⱪlar, mǝn Makedoniyǝ ɵlkisidin ayrilip qiⱪⱪinimda, hux 
hǝwǝrni baxⱪa yǝrlǝrgǝ yǝtküzgǝn dǝslǝptiki waⱪitlarda, silǝrdin baxⱪa ⱨeqⱪandaⱪ jamaǝt berix 
wǝ ⱪobul ⱪilix ixlirida mǝn bilǝn ⱨǝmkarlaxmiƣan.9798

 16 Qünki Tesalonika xǝⱨiridiki waⱪtimdimu 
eⱨtiyajim qüxkǝndǝ silǝr maǌa birnǝqqǝ ⱪetim yardǝm ǝwǝttiǌlar.99

 17 Meniǌ bundaⱪ 
deyixim, silǝrdin birǝr sowƣatni izdǝp soriƣinim ǝmǝstur, izdiginim bolsa ⱨesawatiǌlarƣa 
roⱨiy mewiniǌ kɵp toplinixidin ibarǝttur.
18 Lekin mǝndǝ ⱨǝmmǝ nǝrsǝ bar, ⱨǝtta yetip axⱪudǝk bar; silǝr ǝwǝtkǝnliriǌlarni Epafrodit-
tin tapxuruwelip terǝmgǝ siƣmay ⱪaldim wǝ molqiliⱪⱪa qɵmdum. Bu ǝwǝtkiniǌlar intayin 
huxbuy, Hudaƣa ⱪobul bolƣudǝk, xundaⱪla Uni hursǝn ⱪilidiƣan bir ⱪurbanliⱪtǝk idi.100101

 19 Wǝ 
meniǌ Hudayim silǝr moⱨtaj bolƣan ⱨǝmmǝ nǝrsini Mǝsiⱨ Əysada bolƣan xan-xǝripidiki 
bayliⱪlarƣa asasǝn mol tǝminlǝydu.
20 Əmdi Hudayimiz ⱨǝm Atimizƣa ǝbǝdil’ǝbǝdgiqǝ xan-xǝrǝp bolƣay! Amin.
21 Mǝsiⱨ Əysada bolƣan barliⱪ muⱪǝddǝs bǝndilǝrgǝ salam yǝtküzüǌlar. Yenimdiki 
ⱪerindaxlardinmu silǝrgǝ salam!
22 Barliⱪ muⱪǝddǝs bǝndilǝrdin, bolupmu Ⱪǝysǝr imperatorniǌ ordisida bolƣanlardin silǝrgǝ 
salam!
23 Rǝbbimiz Əysa Mǝsiⱨniǌ meⱨir-xǝpⱪiti roⱨiǌlarƣa yar bolƣay!

4:9 «xundaⱪ ⱪilƣanda hatirjǝmlik Igisi bolƣan Huda silǝrgǝ yar bolidu» — «hatirjǝmlik Igisi bolƣan Huda» grek tilida: 
«hatirjǝmlikniǌ Hudasi» — demǝk, hatirjǝmlik Bǝrgüqi ⱨǝm Ɵzi ⱨǝrdaim hatirjǝmliktǝ turƣuqi Hudadur.
4:10 2Kor. 11:9.  
4:11 «Mǝn bu gepimni, birǝr moⱨtajliⱪtin eytiwatⱪinim yoⱪ; qünki ǝⱨwalim ⱪandaⱪla boluxidin ⱪǝt’iynǝzǝr, bariƣa 
ⱪanaǝt ⱪilixni ɵginiwaldim» — rosul ularni «xadlandim» (10-ayǝt) deginini hata qüxinip ⱪalmisun dǝp bu sɵzni 
ⱪilidu. Xadlanƣanliⱪi zindandiki aq ⱪalƣan mǝⱨbusniǌ tamaⱪni kɵrginidiki xadliⱪi ǝmǝs, bǝlki jamaǝtniǌ uniǌƣa 
kɵyüngǝnlikidin, jamaǝtniǌ uniǌƣa bolƣan sadiⱪ muⱨǝbbitidin xadlinixi idi. Xuniǌdǝk u ularƣa sɵzidǝ: «Mǝn 
ⱨazirmu intayin ⱨajǝtmǝn» degǝndǝk puraⱪni qiⱪirip ⱪoyuxtin ǝnsirǝydu. «Ⱪoxumqǝ sɵz»imizni kɵrüǌ.
4:11 1Tim. 6:6.  
4:12 1Kor. 4:11; 2Kor. 11:27.  
4:15 «Silǝrgimu mǝlumki, ǝy Filippiliⱪlar, mǝn Makedoniyǝ ɵlkisidin ayrilip qiⱪⱪinimda, hux hǝwǝrni baxⱪa 
yǝrlǝrgǝ yǝtküzgǝn dǝslǝptiki waⱪitlarda, silǝrdin baxⱪa ⱨeqⱪandaⱪ jamaǝt berix wǝ ⱪobul ⱪilix ixlirida mǝn bilǝn 
ⱨǝmkarlaxmiƣan» — ayǝttiki «...mǝn Makedoniyǝ ɵlkisidin ayrilip qiⱪⱪinimda, hux hǝwǝrni baxⱪa yǝrlǝrgǝ yǝtküzgǝn 
dǝslǝptiki waⱪitlarda» degǝn ⱪisimniǌ baxⱪa birhil tǝrjimisi: «... hux hǝwǝrniǌ silǝrgǝ yǝtküzülgǝn dǝslǝpki künliridǝ, 
mǝn Makedoniyǝ ɵlkisidin ayrilip qiⱪⱪinimda...». Filippi xǝⱨiri bolsa Makedoniyǝ ɵlkisidǝ; xuǌa ⱪaysi tǝrjimisi toƣra 
boluxidin ⱪǝt’iynǝzǝr, Pawlus hux hǝwǝrni Filippiliⱪlarƣa yǝtküzgǝndin keyin, uni baxⱪa jaydikilǝrgǝ yǝtküzüx üqün 
qiⱪⱪanidi. Xu qaƣda Filippidiki jamaǝt uniǌƣa iⱪtisadiy wǝ bǝlkim baxⱪa jǝⱨǝtlǝrdǝ yardǝm ⱪilƣanidi.
–Pawlusniǌ «berix wǝ ⱪobul ⱪilix ixliri» degini, Pawlusniǌ pǝⱪǝt ɵzi üqünla ǝmǝs, bǝlki baxⱪilarni dǝp ularniǌ ǝwǝtkǝn 
yardimini ⱪobul ⱪilƣanliⱪini kɵrsitidu.
4:15 2Kor. 11:9.  
4:16 «Qünki Tesalonika xǝⱨiridiki waⱪtimdimu eⱨtiyajim qüxkǝndǝ silǝr maǌa birnǝqqǝ ⱪetim yardǝm ǝwǝttiǌlar» 
— «birnǝqqǝ ⱪetim» grek tilida «bir ⱪetim, ⱨǝtta ikki ⱪetim...» degǝn ibarǝ bilǝn bildürülidu. Adǝttǝ bu ibarǝ «birnǝqqǝ 
ⱪetim» degǝnni kɵrsitidu.
4:18 «silǝr ǝwǝtkǝnliriǌlarni Epafrodittin tapxuruwelip terǝmgǝ siƣmay ⱪaldim wǝ molqiliⱪⱪa qɵmdum» — «terǝmgǝ 
siƣmay ⱪaldim wǝ molqiliⱪⱪa qɵmdum» degǝnlik grek tilida bir sɵz bilǝnla ipadlilinidu. Pawlusniǌ bu sɵzi bilǝn, pǝⱪǝt 
jismaniy jǝⱨǝttila ⱨǝmmǝ nǝrsǝm bar degǝnni ǝmǝs, roⱨiy jǝⱨǝttimu tolimu huxal bolƣanliⱪini, tolimu tǝsǝlli tapⱪanliⱪini, 
tolimu ƣǝyrǝt ⱪilƣanliⱪini bildüridu.
4:18 Ibr. 13:16.  

Ⱪoxumqǝ sɵz

«Yetǝkqilǝr» wǝ «aⱪsaⱪallar» (1:1)
«Yetǝkqilǝr» wǝ «aⱪsaⱪallar» degǝn sɵzlǝr ohxax mǝs’uliyǝttiki adǝmlǝrni kɵrsitidu. 

Mǝsilǝn, bu pakitni «Ros.» 20:17- wǝ 28-ayǝtni selixturux arⱪiliⱪ kɵrgili bolidu. «Yetǝkqi» (grek 
tilida «episkop») bolsa baxⱪa ⱪerindaxlarƣa nisbǝtǝn mǝs’ul adǝmniǌ yiraⱪni kɵrǝr, roⱨiy 
kɵzliri roxǝnrǝk ikǝnlikini tǝkitlǝydu; «aⱪsaⱪal» bolsa mǝs’ul adǝmniǌ roⱨiy jǝⱨǝttin «qoǌ 
bolƣan» «pixip yetilgǝn» ikǝnlikini tǝkitlǝydu. «Yetǝkqilǝr» yaki «aⱪsaⱪallar»niǌ roli 
«jamaǝtni baxⱪurux» ǝmǝs, bǝlki «beⱪix», Huda aldida jamaǝtniǌ roⱨiy ɵsüxi üqün mǝs’ul 
boluxtin ibarǝt («1Tim.» 3-bab, «Tit.» 1:5-9, «1Pet.» 5:1-7). Aⱪsaⱪallar yaki yetǝkqilǝrni 
jamaǝttikilǝr ɵz adǝmliridin tallixi kerǝk; mumkin bolsa bir adǝmla ǝmǝs, birnǝqqǝ adǝm 
bolƣini yahxi. Injil dǝwridǝ bǝzi jamaǝtlǝr «aⱪsaⱪalsiz» ⱪalƣan boluxi mumkin (mǝsilǝn, 
Pawlus mǝzkur hǝttǝ tilƣa alƣandikidǝk, «Korintliⱪlarƣa (1)» wǝ «Korintliⱪlarƣa (2)»dǝ 
«aⱪsaⱪallar»ni ⱨeq tilƣa almaydu; u bǝlki Korintliⱪlardin ɵzliri arisidin sadiⱪ wǝ muⱨǝbbǝtlik 
bolƣan, Hudaniǌ sɵzini obdan bilidiƣan adǝmlǝrni tonup yetip, etirap ⱪilixni, xuniǌdǝk 
muxundaⱪ ⱪerindaxlarniǌ mǝsliⱨǝt-nǝsiⱨǝtlirigǝ boysunuxni ɵtünidu. «1Kor.» 16:15-19ni 
kɵrüǌ. U bu ayǝtlǝrdǝ tilƣa alƣan «Istifanas» bolsa bǝlkim aⱪsaⱪal boluxⱪa muwapiⱪ idi; lekin 
jamaǝttikilǝr ɵzliri uni etirap ⱪilixi kerǝk.

«Hizmǝtqilǝr» (1:1)

Jamaǝtlǝr mǝlum kɵlǝmgǝ yǝtkǝndin keyin xübⱨisizki, rǝsmiy ⱨalda «hizmǝtqilǝr»ni tallixi 
kerǝk bolidu. Hizmǝtqilǝr mǝlum jamaǝttiki ǝmǝliy ixlarƣa, bolupmu hǝyr-sahawǝt ixlirini 
baxⱪurux, bulardin ⱨajǝtmǝnlǝrgǝ tǝminlǝx, jamaǝtniǌ paaliyǝtliridǝ ⱨǝrhil ǝmǝliy ixlarni 
orunlaxturux ⱪatarliⱪ ixlarƣa mǝs’uldur. («Ros.» 6:1-7).

«Mǝsiⱨniǌ küni» (1:6, 10, 2:16)

«Mǝsiⱨniǌ küni» degǝn ibarǝ pǝⱪǝt bu hǝttǝ wǝ «2Tes.» 2:2dǝ tepilidu; lekin Pawlus 
hǝtliridǝ uni nurƣun ⱪetim «xu küni» dǝydu. «Xu küni»dǝ, Mǝsiⱨ bu dunyaƣa ⱪaytip kelidu; 
Ɵzigǝ ixǝngǝnlǝrniǌ ⱨǝmmisini ɵlümdin tirildürüp andin «zeminda tirik ⱪalƣan» ⱨǝm 
«ɵlümdin tirildürülgǝn» etiⱪadqilarniǌ ⱨǝmmisini, demǝk pütkül jamaǝtni Ɵzigǝ alidu; 
jamaǝttikilǝrniǌ ⱨǝrbiriniǌ ⱪilƣanliri üstidin ⱨɵküm qiⱪirip, ⱨǝrbiridin ⱨǝrⱪandaⱪ nalayiⱪ 
ixni tawlap taziliƣandin keyin, jamaǝtni Ɵzigǝ yatliⱪ «pak ⱪiz» süpitidǝ ⱪobul ⱪilidu. Xu kündin 
baxlap, jamaǝt Mǝsiⱨtin ⱨeqⱪaqan ayrilmaydu.

Tǝwrattiki pǝyƣǝmbǝrlǝr kɵp ⱪetim «Pǝrwǝrdigarniǌ küni»ni tilƣa alidu. Bǝzi waⱪitlarda 
bu ibarǝ xübⱨisizki, dǝl «Mǝsiⱨniǌ küni»ni kɵrsitidu, bǝzi waⱪitlarda «Mǝsiⱨniǌ küni»niǌ 
aldida kelidiƣan dǝⱨxǝtlik japaliⱪ mǝzgilni (ahirⱪi zamanni)mu ɵz iqigǝ alidu. Tǝwrat, 
«Daniyal»da wǝ Injil, «Wǝⱨiy»dǝ bu mǝzgilniǌ yǝttǝ yil ikǝnliki axkarilinidu.

Muxu yǝrdǝ tǝpsiliy ⱨalda bu mǝzgildiki ixlar toƣruluⱪ bexarǝtlǝr ⱨǝⱪⱪidǝ xǝrⱨ bǝrmǝymiz; 
pǝⱪǝt xuni bayan ⱪilimizki, bu yǝttǝ yilliⱪ mǝzgildǝ ⱨǝm «Mǝsiⱨniǌ küni»niǌ ɵzidǝ Uniǌƣa 
ⱪarxi qiⱪⱪanlarniǌ kɵpinqisi ɵlidu. Mǝsiⱨ yǝr yüzidǝ, Yerusalem mǝrkǝz ⱪilinƣan miǌ yilliⱪ 
sǝltǝnǝtni ⱪuridu; xu mǝzgildǝ Xǝytan baƣlinip taⱪaⱪliⱪ bolidu. Miǌ yilliⱪ sǝltǝnǝtniǌ 
ahirida: —

(a) 	Xǝytan yǝr yüzidikilǝrni yǝnǝ sinaxⱪa waⱪitliⱪ ⱪoyulidu;
(ǝ) 	Hudaniǌ ⱨɵküm jazasi «kona zemin»ƣa ahirⱪi ⱪetim qüxürülidu;
(b) Mǝsiⱨkǝ ixǝnmǝy ɵlgǝnlǝrniǌ ⱨǝmmisi Hudaniǌ soriⱪi aldida turuxⱪa ɵlümdin 

tirilidu; insanlarƣa nisbǝtǝn «ikkinqi ɵlüm», yǝni dozah xu waⱪitta baxlinidu.
(p) 	Huda «yeǌi asman, yeǌi zemin» yaritidu.

Bu ixlar toƣruluⱪ «Wǝⱨ.» 19:6-21:8ni kɵrüǌ. Bǝzi ixǝngüqilǝrniǌ bu «miǌ yilliⱪ 
sǝltǝnǝt»ni Mǝsiⱨniǌ jamaǝttǝ ⱨazir bolƣan sǝltǝnitiniǌ «simwoli» dǝp ⱪaraydu; lekin 
ɵzimiz addiy hǝlⱪ bolƣaqⱪa, mǝlum bir mǝzgillik waⱪitni ⱪandaⱪmu «simwolluⱪ» degili bolidu, 
dǝp ⱨeq qüxinǝlmǝymiz; wǝ yǝnǝ ⱨazir ⱪandaⱪ jǝⱨǝttin Xǝytanni «baƣlinip taⱪaⱪliⱪ bolƣan» 
degǝnni kallimizdin ⱨeq ɵtküzǝlmǝymiz. Xǝytan ⱨazirⱪi zamanimizda intayin kɵp ⱨǝrikǝt 
ⱪilmaⱪta ǝmǝsmu? Xuniǌ bilǝn «Wǝⱨiy» wǝ «Daniyal»diki sɵzlǝrni addiy mǝnisidǝ qüxinip 
yüriwerimiz.

«Nijat-ⱪutⱪuzux» — ⱨǝⱪiⱪiy bir tǝbir (1:19-20)

«Qünki dualiriǌlar wǝ Mǝsiⱨ Əysaniǌ Roⱨiniǌ ⱪuwwǝtlixi arⱪiliⱪ bu ixlar nijat-
ⱪutⱪuzuluxumƣa mǝdǝt bolidu dǝp bilimǝn, — demǝk, tǝⱪǝzzaliⱪim wǝ ümid-istikim boyiqǝ 
ⱨeq ixta hijalǝtqiliktǝ ⱪalmastin, tirik yaki ɵlük bolay, ⱨǝrdaim bolƣinidǝk ⱨazirmu toluⱪ 
jasarǝt bilǝn Mǝsiⱨ tenimdǝ uluƣlansun!» 

Bǝzi alimlar Pawlusniǌ «bu ixlar nijat-ⱪutⱪuzuluxumƣa mǝdǝt bolidu» degǝn bu sɵzini 
zindandin azad ⱪilinixi yaki sotta aⱪlinixini kɵrsitidu, dǝp ⱪaraydu. Keyinki pikirgǝ sǝl ⱪayil 
bolƣinimiz bilǝn, tɵwǝndiki sǝwǝblǝr tüpǝylidin ⱨǝr ikki kɵzⱪarax ǝmǝliyǝtkǝ toluⱪ uyƣun 
kǝlmǝydu, dǝp oylaymiz: — 

(a) «bu ixlar» degini xübⱨisizki, yuⱪirida tilƣa alƣan ixlarni, yǝni bǝzi ⱪerindaxlarniǌ 
«Toƣra niyǝttin bolsun yaki sahtiliⱪtin bolsun, ohxaxla Mǝsiⱨni jakarlixi»din ibarǝt idi.

(ǝ) «bu ixlar» bilǝn uniǌ zindandin azad ⱪilinixiniǌ mǝntiⱪǝ jǝⱨǝttin ⱨeqⱪandaⱪ alaⱪisi 
yoⱪtur.

(b) «Mǝsiⱨ Əysaniǌ Roⱨiniǌ ⱪuwwǝtlixi» bolsa qoⱪum Pawlus ⱪiyin ǝⱨwalda turƣinida 
ɵz roⱨida bolƣan ⱨajitini toldurux, xu ⱪiyin ǝⱨwal üstidin ƣǝlibǝ ⱪilix üqün boluxi kerǝk idi. 
Bundaⱪ «roⱨiy ƣǝlibǝ» ǝmǝliyǝttǝ Hudaniǌ uni Rimdiki mǝlum bir zindandin qiⱪirixidin 
ziyadǝ uluƣ bir ixtur. Huda Ɵz adimini zindandin qiⱪirixni halisa, pǝⱪǝt bir pǝrixtisini ǝwǝtip 
ixiklǝrni aqⱪuzsila boldi (mǝsilǝn, «Ros.» 9-babni kɵrüǌ).

(p) Bu 19-20-ayǝtlǝrdǝ wǝ tɵwǝndiki ayǝtlǝrdǝ Pawlusⱪa nisbǝtǝn ɵlümniǌ mumkinqiliki 
bar, u bu mumkinqilik üstidǝ kɵp oylaydu. «Ɵlüm» bolsa «azad ⱪilinix» yaki «aⱪlinix» ǝmǝstur.

Xuǌa bu 19-20-ayǝtlǝrniǌ toƣra qüxǝnqisini intayin addiy dǝp ⱪaraymiz. Pawlusniǌ 
ǝǌ zor kɵǌül ⱪoyƣini azad ⱪilinix ǝmǝs, bǝlki ɵziniǌ Rimdiki dǝⱨxǝtlik ǝmǝldarlar aldida, 
bolupmu mustǝbit imperator Ⱪǝysǝr Nero aldida Mǝsiⱨniǌ hǝwirini toluⱪ jar ⱪilixtin ⱪilqǝ ⱪol 
üzmǝslikidin ibarǝt idi (yǝnǝ «Əf.» 6:19-20ni kɵrüǌ. Ahir berip Pawlus dǝrwǝⱪǝ Ⱪǝysǝrniǌ 
aldida jasarǝtlik bilǝn Mǝsiⱨni toluⱪ jar ⱪildi («2Tim.» 4:17). Demǝk, «Tirik yaki ɵlük bolay, ⱨǝr 
daim bolƣinidǝk ⱨazirmu toluⱪ jasarǝt bilǝn Mǝsiⱨ tenimdǝ uluƣlansun!» (20). «Tirik yaki ɵlük 

bolux» uniǌƣa nisbǝtǝn kari qaƣliⱪ. Muⱨim ix xuki, uniǌda ⱨazir bolƣan «nijat-ⱪutⱪuzux» 
arⱪiliⱪ Mǝsiⱨni uluƣlaxtin ibarǝt. Uniǌ «azad ⱪilinix»i ǝmǝs, bǝlki Mǝsiⱨni uluƣlax uniǌ 
«tǝⱪǝzzaliⱪi wǝ ümid-istiki» idi. U bu ümid-istǝkni bildürgǝndin keyin, «ⱨayat-mamat» ixliri 
(dunyadin ayrilip Mǝsiⱨ bilǝn billǝ bolux kerǝkmu, yaki ⱪerindaxlar üqün tǝndǝ ⱪelix kerǝkmu?) 
üstidǝ yǝnǝ oylinip, ɵziniǌ zindandin qiⱪirilip, sɵyümlük Filippidikilǝrgǝ ⱪaytidin ⱨǝmraⱨ 
boluxni muwapiⱪ dǝp, xuniǌƣa baƣliƣan ixǝnqisini bildürdi.

«Nijat-ⱪutⱪuzux» ǝmdi pǝⱪǝt gunaⱨlarniǌ kǝqürüm ⱪilinixi (ɵtkǝn ixlarƣa baƣliⱪ) ǝmǝs, 
bǝlki ⱨazirⱪi waⱪitta: — 

(a) gunaⱨniǌ ilkidin azad ⱪilinix
(ǝ) yeǌi ⱨayat — «Hudaniǌ süritidǝ» yeǌilinip, xǝhsiyǝtqilik asarǝtliridin azad ⱪilinip, 

Mǝsiⱨkǝ baƣlinip ⱨayat ɵtküzüp, kündǝ tawlinip, Uniǌƣa ohxax xǝkillǝndürülüxtur.

Daim kɵǌül bɵlidiƣinimiz xübⱨisizki, ⱪutⱪuzuluximizniǌ nemidin ⱪutⱪuzulux ikǝnliki, 
yǝni gunaⱨtinmu, ɵlümdinmu yaki dozahtinmu; bulardin ⱪutⱪuzulux dǝrwǝⱪǝ uluƣ ixlar 
bolƣini bilǝn, ⱪutⱪuzuluxniǌ nixani ulardin muⱨimdur; yǝni, Mǝsiⱨkǝ baƣlinix, yeǌi adǝm 
bolux wǝ Hudaniǌ xan-xǝripini ayan ⱪilixtin ibarǝttur. Mana bu, Hudaniǌ bizni ⱪutⱪuzuxida 
bolƣan mǝⱪsitidur!

Meniǌmu mǝⱪsitim tɵwǝndikidǝk? —
«Tirik yaki ɵlük bolay, ⱨǝr daim bolƣinidǝk ⱨazirmu toluⱪ jasarǝt bilǝn Mǝsiⱨ tenimdǝ 

uluƣlansun!»

Nijat degǝn insanniǌ ⱪolidin kǝlmǝydiƣan, Hudaniǌ küq-ⱪudritidindur!

Pawlusniǌ türmidin ⱪayta qiⱪⱪanliⱪi (1:21-26)

Pawlus bu ayǝtlǝrdǝ «dunyadin ayrilix» (yǝni uniǌ intizari boyiqǝ, Mǝsiⱨ bilǝn billǝ bolux) 
wǝ (muⱪǝddǝs bǝndiliriniǌ yardimidǝ bolux üqün) «tǝndǝ ⱪelix» degǝn ikki eⱨtimalliⱪ üstidǝ 
puhta oylanƣandin keyin, «tǝndǝ ⱪalimǝn» degǝn hulasigǝ kelidu. Uniǌ üstigǝ u ɵziniǌ 
Filippidiki jamaǝtkǝ yǝnǝ ⱨǝmraⱨ bolidiƣanliⱪiƣa baƣliƣan ixǝnqisini bildüridu (1:26, 2:24). U 
«Filemon»ƣa yazƣan hǝttǝ ohxax ixǝnqini bildüridu («File.» 22). Birnǝqqǝ yil ilgiri, 
«Rimliⱪlarƣa» yazƣan hǝttimu, ularƣa: «Ispaniyǝgǝ hux hǝwǝr tarⱪitix üqün baridiƣan 
sǝpirimdǝ, silǝr bilǝn kɵrüxüp ɵtimǝn» degǝn mǝⱪsitini bildürgǝnidi. Biz uniǌ bu pilanini 
ɵzgǝrtkǝn, degǝnni oylaxⱪa asasimiz yoⱪ; Asiyadiki jamaǝtlǝrdǝ saⱪlinip kǝlgǝn tarihlarƣa 
asasǝn, tǝhminǝn miladiyǝ 66-yilida Pawlus dǝrwǝⱪǝ Ispaniyǝgǝ berip xu yǝrdǝ hux hǝwǝrni 
jakarliƣan.

Bu hǝt miladiyǝ 63-yilida yezilƣan ohxaydu. Ixinimizki, uniǌ hǝttǝ bildürgǝn ixǝnqi 
boyiqǝ zindandin azad ⱪilindi, wǝ birnǝqqǝ yildin keyin yǝnǝ rimda ⱪamap ⱪoyuldi. Uniǌ 
rosul Timotiyƣa yazƣan birinqi heti wǝ rosul Titusⱪa yazƣan heti Filippi xǝⱨiri ǝtrapida 
yezilƣan ohxaydu («1Tim.» 1:3, «Tit.» 3:12). Pawlusniǌ rosul Timotiyƣa yazƣan ikkinqi heti 
(zindandin yazƣan bǝxinqi heti) miladiyǝ 68-yilida yezilƣan boluxi kerǝk. Rim xǝⱨiridǝ 
saⱪlanƣan bǝzi tarihlarƣa asasǝn, xu qaƣdin uzun ɵtmǝy u Rimniǌ ǝǌ ǝxǝddiy imperatori 
bolƣan Ⱪǝysǝr Nero tǝripidin ɵltürüldi.

Mǝsiⱨniǌ «ɵzidin ⱨǝmmini ⱪuruⱪdixi» (2:7)

«U ɵzidin ⱨǝmmini ⱪuruⱪdidi»

Xübⱨisizki, Muⱪǝddǝs Kitabniǌ barliⱪ bayanliri iqidǝ bu ǝǌ sirliⱪ bolup, bizgǝ yeǌiqǝ oy, 
yeǌiqǝ izdinix, qoǌⱪur bilim wǝ qüxǝnqilǝrgǝ erixixkǝ bipayan yeǌi zemin ⱨazirlap beridu; 
bu bayan bizgǝ Mǝsiⱨ wǝ Uniǌ dunyaƣa kelixi toƣruluⱪ ǝǌ qoǌⱪur uqur bilǝn tǝminlǝydu.

Əysa qɵl-bayawanda ⱪiriⱪ kün roza tutⱪanda (ⱨeqnemǝ yemigǝn) Xǝytan uni azdurmaⱪqi 
bolƣan wǝⱪǝdin biz bǝlkim bu bayanniǌ qoǌⱪur mǝnisini azraⱪ qüxinǝlǝymiz: —

Xǝytan: — «Sǝn ǝgǝr rasttinla Hudaniǌ Oƣli bolsaǌ, muxu taxⱪa: «nanƣa aylan!» dǝp 
buyruƣin» — dedi. (Əysa intayin aq ⱪalƣan idi, ǝlwǝttǝ).

Uniǌ jawabi nemǝ boldi? Ⱪiriⱪ kün ilgiri, asmandin uniǌ Atisiniǌ: «Mana bu Meniǌ 
sɵyümlük Oƣlum, Mǝn uniǌdin intayin hursǝnmǝn» degǝn awazi aǌlanƣanidi. Lekin ⱨazir 
Mǝsiⱨniǌ Xǝytanƣa bǝrgǝn uluƣ jawabi: —

«Bolmaydu! Qünki Tǝwratta yezilƣan: «Insan pǝⱪǝt nan bilǝnla ǝmǝs, bǝlki Hudaniǌ 
aƣzidin qiⱪⱪan ⱨǝrbir sɵz bilǝnmu yaxixi kerǝk!».

Xuniǌƣa diⱪⱪǝt ⱪiliximiz mumkinki, Əysa muxu yǝrdǝ Ɵziniǌ Hudaniǌ Oƣli ikǝnliki 
toƣruluⱪ ⱨeq talax-tartix ⱪilmaydu. U dǝrwǝⱪǝ buni obdan bilidu, Xǝytanniǌ azdurux sɵzliridin 
ⱪariƣanda Xǝytanmu buni obdan bilidu. Lekin Mǝsiⱨ ⱨeq ikkilǝnmǝyla Ɵzini insanniǌ orniƣa 
ⱪoyidu. U insanlarƣa nijat elip kelix üqün insan süpitidǝ kǝldi; pǝⱪǝt mukǝmmǝl bir insanla 
insanlarniǌ gunaⱨliri üqün mukǝmmǝl bir ⱪurbanliⱪ bolup, tunji insan bolƣan Adǝm’atimiz elip 
kǝlgǝn balayi’apǝttin ⱪutⱪuzup, insaniyǝtni ǝsligǝ kǝltürǝlǝytti. Mǝsiⱨ nǝⱪil kǝltürgǝn sɵzlǝrdǝ, yǝni 
Musa pǝyƣǝmbǝrniǌ sɵzliridǝ kɵrsitilgǝndǝk, insanniǌ alǝmdǝ tutuxⱪa tegixlik orni Hudaƣa 
mukǝmmǝl boysunup, uniǌ barliⱪ sɵzlirini ⱪobul ⱪilƣan ⱨalda yaxixidin ibarǝt bolidu.

Pawlusniǌ «U Ɵzidin ⱨǝmmini ⱪuruⱪdidi» degǝn sɵzlirigǝ asasǝn, biz uniǌ Hudaliⱪ tǝbiiti 
boyiqǝ, dǝrwǝⱪǝ bir sɵz bilǝnla «taxlarni nanƣa aylandurux» ⱪudriti bar bolsimu, ǝmma Uniǌ 
muxu ⱪudritini ixⱪa salmasliⱪni ⱪarar ⱪilƣanliⱪini kɵrimiz.

Keyin, U Getsimanǝ baƣqisida ⱪolƣa elinƣanda, uni ⱪolƣa alƣanlarniǌ ⱨǝⱪiⱪǝtǝn Uni 
tutuwelixⱪa küqi yetǝmti? 

Mǝsiⱨ ulardin: — «Kimni izdǝysilǝr? — dǝp soridi.
— Nasarǝtlik Əysani, — dǝp jawab berixti ular.
Əysa ularƣa: 
— Mana Mǝn bolimǝn, — dedi...
Əysa: «Mana Mǝn bolimǝn» dewidi, ular arⱪisiƣa yenip yǝrgǝ yiⱪilixti»  («Yⱨ.» 18:5-6).

Zor küq-ⱪudrǝt zadi kimdǝ? Lekin bilimizki, Əysa ularniǌ Ɵzini ⱪolƣa elip, dǝrrilǝp, 
mǝshirǝ ⱪilip andin ahirda krestkǝ mihlixiƣa yol ⱪoydi. Bu Uniǌ ǝtǝy talliwalƣan yolidur. U 
insanni azad ⱪilix üqün insanniǌ süpitidǝ azab tartip ɵlmǝkqi bolƣanidi. Ɵzi bexarǝt 
bǝrgǝndǝk, Uniǌ bu talliwalƣan yoli muhlisliriniǌ bexini ⱪattiⱪ ⱪaturup, ularni alaⱪzadilikkǝ, 
patparaⱪqiliⱪⱪa, ⱨǝtta ixǝnqsizlikkǝ qɵmdürüp ⱪoydi. Baxⱪilarni ɵlümdin Tirildürgüqi 
ⱪandaⱪmu Ɵzi ɵlümgǝ tǝslim bolsun?

Ixinimizki, Əysa Mǝsiⱨ dunyaƣa kelixtin heli burunla insanni ⱪutⱪuzux üqün insan bolux 
ⱪarariƣa kǝlgǝn; yǝni, insan süpitidǝ tuƣulup, Ɵziniǌ Hudaniǌ Oƣli boluxtin igǝ bolƣan 
ƣayǝt zor küq-ⱪudritini ⱨeq ixlǝtmǝy mukǝmmǝl, toluⱪ insan bolup yaxaxni ⱪarar ⱪilƣan. 
Xuniǌ bilǝn u yaratⱪan mɵjiziliriniǌ kɵpinqisini pǝyƣǝmbǝrlǝrniǌkilǝrgǝ ohxax yol bilǝn 
yaratⱪan, yǝni Atisiniǌ Roⱨiƣa tayinip yaratⱪan. Mǝsilǝn: —

«Mǝn Hudaniǌ Roⱨiƣa tayinip jinlarni ⱪoƣliƣan bolsam, undaⱪta Hudaniǌ padixaⱨliⱪi 
dǝrwǝⱪǝ üstüǌlarƣa qüxüp namayan boldi» («Mat.» 12:28).

Ⱨalbuki, Mǝsiⱨniǌ «insan yoli»ni tutuxtin baxⱪa tutⱪan yǝnǝ bǝzi alaⱨidǝ yollirimu 
bardur; yǝni mɵjizilǝrni yaritix üqün Ɵziniǌ Hudaliⱪ küq-ⱪudritini ixlǝtkǝn yǝrlǝr bar (mǝsilǝn 
«Mat.» 9:28, «Yⱨ.» 2:1-11, bolupmu 11-ayǝtni kɵrüǌ; yǝnǝ «Yⱨ.» 10:17-18ni kɵrüǌ: —

«Ata Meni xu sǝwǝbtin sɵyiduki, Mǝn jenimni ⱪayturuwelixim üqün uni pida ⱪilimǝn. 
Jenimni ⱨeqkim Mǝndin alalmaydu, Mǝn uni Ɵz ihtiyarim bilǝn pida ⱪilimǝn. Mǝn uni pida 
ⱪilixⱪa ⱨoⱪuⱪluⱪmǝn wǝ xundaⱪla uni ⱪayturuwelixⱪimu ⱨoⱪuⱪluⱪmǝn; bu ǝmrni atamdin 
tapxuruwalƣanmǝn» («Yⱨ.» 10:17-18). Muxu yǝrdǝ Mǝsiⱨ Ɵziniǌ Hudaliⱪ küq-ⱪudritini 
ixlitidu. Ⱨeqkimniǌ ɵziniǌ jenini berix-bǝrmǝslik toƣrisida (yǝni ɵziniǌ ɵlüminiǌ waⱪti-
saiti toƣrisida) küq-ⱨoⱪuⱪi yoⱪtur, ǝlwǝttǝ; wǝ xundaⱪla ⱨeqkimniǌ ɵz jenini ɵlümdin elip, 
ɵzini tirildürüx küq-ⱨoⱪuⱪi yoⱪtur. Biraⱪ biz xuni kɵrimizki, bu ix Ɵziniǌ tǝxǝbbusidin ǝmǝs, 
bǝlki Atisiniǌ buyruⱪi bilǝn idi. Ixinimizki, oⱪurmǝmlǝr muxundaⱪ ixlarniǌ ⱨǝmmisiniǌla 
ohxaxla «Atisiniǌ buyruⱪi bilǝn» bolƣanliⱪini kɵrǝlǝydu.

Əysaniǌ baliliⱪ dǝwri toƣruluⱪ biz mundaⱪ aǌlaymiz: —

«Əysa bolsa ɵsüp, dana-aⱪilanilik bilǝn tolup, roⱨta küqlǝndürüldi, Hudaniǌ meⱨir-
xǝpⱪitimu Uniǌ üstidǝ idi» («Luⱪa» 2:40).

«Xundaⱪ ⱪilip, Əysa aⱪilanilik-danaliⱪta wǝ ⱪamǝttǝ yetilip, Huda wǝ kixilǝr aldida 
barƣanseri sɵyülmǝktǝ idi» («Luⱪa» 2:52).

Əgǝr Hudaniǌ Oƣli adǝmlǝr arisida tuƣulƣanda, Ɵziniǌ dunyalarni yaratⱪanda ixlǝtkǝn 
parasiti ⱨǝm danaliⱪini Ɵzi bilǝn billǝ elip kǝlgǝn bolsa, undaⱪta yuⱪiridiki bayanlar Injilda 
ⱪǝyt ⱪilinmiƣan bolatti. Xundaⱪ bolƣanda Uni ⱪandaⱪmu «U ɵgǝndi» degili bolatti? 
«Ɵginix»niǌ nemǝ ⱨajiti? «Uniǌ ǝⱪil-parasiti» ⱪandaⱪ «yetildi»? Bularniǌ ⱨǝmmisi bizgǝ 
Uniǌ heli burun ⱪilƣan ⱪararini tǝkitlǝydu: «Mǝn insan bolimǝn!».

«U ɵzidin ⱨǝmmini ⱪuruⱪdidi». U xundaⱪ ⱪilmiƣan bolsa, ⱨǝmmimiz tehiqǝ gunaⱨniǌ 
ilkidǝ yürǝttuⱪ. Xan-xǝrǝp Hudaƣa bolƣay!

Bu uluƣ tema üstidǝ dǝydiƣan yǝnǝ kɵp sɵzlirimiz bardur; ǝmma muxu ⱨazir degǝnlirimizni 
ihlasmǝn oⱪurmǝnlǝrniǌ izdinixliri üqün bu qǝksiz sir iqigǝ qala-puquⱪ kirixigǝ xarait yaritip 
berǝr dǝp ümidtǝ bolimiz.

Hǝtnǝ toƣruluⱪ (3:1-3)
(Bizniǌ tɵwǝndiki bǝzi sɵzlirimiz «Əzakiyal»diki «ⱪoxumqǝ sɵz»imizdin elinƣan)

Hǝtnǝ (sünnǝt) ⱪilixniǌ nemǝ ǝⱨmiyiti bar?

Oⱪurmǝnlǝr esigǝ kǝltürǝlǝyduki, Huda Ibraⱨimni butpǝrǝslikni taxlaxⱪa, ɵz yurtini taxlap 
baxⱪa natonux zeminƣa sǝpǝr ⱪilixⱪa qaⱪirƣinida, u ixǝnq-etiⱪad bilǝn itaǝt ⱪildi; Huda uni 
Pǝlǝstin zeminiƣa yetǝklidi. Xu yǝrdǝ uniǌ etiⱪadi bilǝn Huda uni Ɵz nǝziri aldida «ⱨǝⱪⱪaniy 
adǝm» dǝp jakarlidi. Uniǌ etiⱪadiƣa wǝ ɵziniǌ alaⱨidǝ «Hudaniǌ adimi» bolƣanliⱪiƣa 
bǝlgǝ boluxⱪa, Huda uniǌƣa hǝtnǝ bǝlgisini ata ⱪildi. Bu bǝlgǝ Ibraⱨimniǌ ǝwladliri bolƣan 
Yǝⱨudiylarƣa, ɵzliriniǌ Hudaniǌ alaⱨidǝ hǝlⱪi bolƣanliⱪini dunyaƣa kɵrsitixi üqün 
tapxurulƣan («Yar.» 18-bab). Ətrapidiki baxⱪa ǝl-yurtlardikilǝr hǝtnǝ ⱪilmiƣaqⱪa bu intayin 
eniⱪ bir bǝlgǝ idi. Ⱨǝm Yǝⱨudiylar wǝ ǝrǝblǝrmu (ⱨǝmmisi Ibraⱨimniǌ ǝwladlidi) bügüngǝ 
ⱪǝdǝr hǝtnǝ ⱪilip kǝlgǝn.

Injil muxu ix-wǝⱪǝlǝr üstidǝ xundaⱪ xǝrⱨ beridu: — Hudaniǌ hǝtnidǝ bolƣan tüp mǝⱪsiti, 
Uniǌ kǝlgüsi tehimu muⱨim bir hǝtnigǝ birhil bexarǝt boluxidin ibarǝt idi. Bu roⱨiy hǝtnǝ 
Hudaniǌ Mǝsiⱨ Əysa arⱪiliⱪ ⱨǝmmǝ insanlarƣa ǝmdi sunidiƣan nijatida ayan ⱪilinidu. Tǝwrat 
dǝwridǝ, hǝtnidǝ tǝndin ǝtniǌ kesilixi, kǝlgüsi Injil dǝwridǝ tǝndǝ bolƣan gunaⱨ asarǝtlǝrniǌ 
wǝ bu dunyadiki ⱨoⱪuⱪ, abruy wǝ pulƣa tayinixlarniǌ kesip taxlinidiƣan «roⱨiy hǝtnǝ»ni 
kɵrsitip ǝsirmu-ǝsir bexarǝt berip kǝldi. Pǝⱪǝt roⱨi wǝ ⱪǝlbi «hǝtnǝ ⱪilinip» gunaⱨ asarǝtliridin 
azad bolsila, andin insan Hudaƣa «roⱨta wǝ ⱨǝⱪiⱪǝttǝ» ⱨǝⱪiⱪiy ibadǝt ⱪilidiƣan bolidu («Fil.» 
3:3, wǝ «Kol.» 2:11-12, «Rim.» 4:9-12, «Gal.» 5:1-15, «Yⱨ.» 4:23-24nimu kɵrüǌ). Ⱪǝlb wǝ roⱨni 
halas ⱪilip adǝmni Hudaƣa ǝmǝliy ibadǝt ⱪilƣuqi ⱪilix, Hudaniǌ Mǝsiⱨtǝ bolƣan nijatini 
ⱪobul ⱪilƣan ⱨǝrbiri üqün Ɵz Roⱨi bilǝn yaritidiƣan bir mɵjizisidur.

Pawlusniǌ dǝwridǝ sahta tǝlim bǝrgüqilǝr (kɵpinqisi tǝlim bǝrgüqi Yǝⱨudiylar) bar idi; 
ular etiⱪadqilar gunaⱨdin ⱪutⱪuzulux üqün ɵzlirini Mǝsiⱨkǝ tapxuruxila ǝmǝs, bǝlki uniǌ 
üstigǝ sünnǝt ⱪobul ⱪiliximu kerǝk, dǝp tǝlim berǝtti. Pawlus bu hǝttǝ ularni mǝshirǝ ⱪilip 
«tilim-tilim kǝsküqilǝr» degǝn namni ⱪoyidu (3:2); ular hǝⱪniǌ yeǌi ⱪǝlblǝrni ⱪobul ⱪilixiƣa 
ǝmǝs, bǝlki pǝⱪǝt «ularniǌ ǝtlirini kesix»kila ⱪiziⱪatti.

Hǝtniniǌ adǝmniǌ salamǝtlikigǝ mǝlum paydiliⱪ yǝrliri bar, wǝ xu sǝwǝbtin ƣǝrbtiki 
mǝmlikǝtlǝrdǝ etiⱪadliⱪ ⱨǝm etiⱪadsiz kixilǝr ɵz oƣullirini hǝtnǝ ⱪilsimu, bu dǝwrdǝ ⱨeqkim 
bu yolda ⱨeqⱪandaⱪ roⱨiy bǝht-bǝrikǝtgǝ erixǝlmǝydu; mǝǌgülük ⱨayatⱪa nisbǝtǝn jismaniy 
hǝtnini ⱪobul ⱪilix yaki ⱪilmasliⱪniǌ ⱨeqⱪandaⱪ ǝⱨmiyiti wǝ tǝsiri yoⱪtur; biraⱪ «roⱨiy 
hǝtnǝ»ni ⱪobul ⱪilmiƣan ⱨeqkim Hudaniǌ padixaⱨliⱪiƣa kirmǝydu.

Mǝsiⱨniǌ azabliriƣa bolƣan sirdax-ⱨǝmdǝmlik (3:10) 

Qüxinip yetiximizqǝ bu ibariniǌ mumkinqiliki bolƣan üq mǝnisi bar: — 

(a) Etiⱪadqilar Mǝsiⱨniǌ yolida ⱨǝrⱪandaⱪ azab-oⱪubǝtni tartⱪanda, xu qaƣda ularda 
ɵzlirini alaⱨidǝ riƣbǝtlǝydiƣan ⱨǝm küqǝytidiƣan, Mǝsiⱨ bilǝn birhil ortaⱪliⱪ yaki sirdax-
ⱨǝmdǝmlik bolidu. Bu ⱨǝⱪiⱪǝtkǝ ⱪil siƣmaydu — «2Kor.» 1:3-7ni kɵrüǌ. 

(ǝ) Mǝsiⱨniǌ azab-oⱪubǝtliri insanniǌ azad ⱪilinixiniǌ bǝdili bolƣandǝk, azad 
ⱪilinixniǌ hǝwiri azab-oⱪubǝtlǝr arⱪiliⱪmu tarⱪitilidu. Ⱨǝrkim Injildiki «Rosullarniǌ 
paaliyǝtliri»ni oⱪusila buniǌ ⱨǝⱪiⱪǝt ikǝnlikini kɵrǝlǝydu (mundaⱪ deginimiz, Hudaniǌ 
hǝlⱪiniǌ ⱨazir tartiwatⱪan azab-oⱪubǝtlirini Mǝsiⱨniǌ gunaⱨni yuyuxi üqün tartⱪan azab-
oⱪubǝtliri bilǝn selixturƣuqiliki bar, demǝkqi ǝmǝsmiz, ǝlwǝttǝ). Nijatniǌ xerinlikini tetiƣan 
ⱨǝrⱪandaⱪ adǝm ɵz ailisidikiliri, dost-buradǝrliri, ɵz elidikiliri ⱨǝtta baxⱪa millǝtlǝrniǌmu bu 
bǝht-bǝrikǝtlǝrgǝ igǝ boluxini arzu ⱪilsa, xu sǝwǝb tüpǝylidin u ⱨǝrhil uⱪuxmasliⱪlar, qǝtkǝ 
ⱪeⱪixlar wǝ uniǌdin kɵp baxⱪa ⱪiyin ixlarƣa yüzlinixkǝ tǝyyar boluxi kerǝk; u yǝnǝ ɵz ihtiyari 
bilǝn bu yolni tallixi kerǝk. Ⱨeq bolmiƣanda «Mǝsiⱨ Ɵzini hux ⱪilixni oylimiƣandǝk» («Rim.» 
15:3) ɵz zoⱪliri, huxluⱪliridin waz keqixkǝ tǝyyar boluxi kerǝk. Bu yolda, yǝni Mǝsiⱨ maǌƣan 
yolda, Mǝsiⱨniǌ baxⱪilarni ⱨayatⱪa erixtürüx üqün Ɵzini pida ⱪilƣan yolda maǌƣanlar 
üqünmu Mǝsiⱨ bilǝn billǝ bolƣan birhil alaⱨidǝ ortaⱪliⱪ yaki sirdax-ⱨǝmdǝmlik bar. «Kol.» 
1:24-25-ayǝtlǝrdǝ bu hil ortaⱪliⱪ kɵrsitilidu, wǝ xuniǌ bilǝn bir waⱪitta tɵwǝndiki üqinqi 
mǝnini ɵz iqigǝ alidu, dǝp ixinimiz.

(b) Mǝsiⱨ Ɵz jamaiti üqün dua ⱪilƣanda («Rim.» 8:34) U biz üqün azablinidu; qünki bizdǝ 
ⱨǝrⱪandaⱪ ixǝnqsizlik, ǝhmiⱪanilik yaki itaǝtsizlik bar bolsa, bu Uniǌƣa wǝ Muⱪǝddǝs Roⱨⱪa 
azar beridu («Əf.» 4:30). Biz tehi Mǝsiⱨni tonumiƣan waⱪitlirimizdimu Uniǌ biz üqün dua-
tilawǝtliri bolƣan boluxi mumkin. Mǝyli jamaǝt üqün bolsun, yaki ixǝnmigüqilǝr üqün bolsun 
muxundaⱪ dua-tilawǝtlǝrniǌ azabi bolidu. Hudaƣa Roⱨta yeⱪinlaxⱪanlar, bolupmu dua-
tilawǝtlǝrdǝ kɵp waⱪit bolƣanlar Mǝsiⱨniǌ muxu azabliriƣa sirdax bolmay ⱪalmaydu, 
xundaⱪla ɵzlirimu azablanmay ⱪalmaydu. «Yar.» 18:17ni kɵrüǌ. Xu yǝrdǝ Huda Ibraⱨimni 
Ɵzigǝ Ɵziniǌ Sodom wǝ Gomorraⱨ xǝⱨǝrliri üstidin azablanƣanliⱪi toƣruluⱪ sirdax ⱪilidu: — 
«Ularniǌ gunaⱨi intayin eƣir wǝ azabliⱪtur» (20). Ibraⱨimniǌ bu sɵzlǝr wǝjidin ⱪilƣan 
duasini kɵrüǌ («Yar.»  18:17-33).

Ixinimizki, bu üq jǝⱨǝtniǌ ⱨǝrbiri Pawlus kɵrsǝtkǝn «Mǝsiⱨniǌ azabliriƣa sirdax-
ⱨǝmdǝmlik»ni ɵz iqigǝ alidu.

Pawlusniǌ sɵzliriniǌ tǝrtipi boyiqǝ adǝmlǝr Mǝsiⱨniǌ «tirilixiniǌ küq-ⱪudritidǝ» 
yaxaxⱪa baxliƣandin keyinla andin «Mǝsiⱨniǌ azabliriƣa sirdax-ⱨǝmdǝmlik»tǝ bolidu, dǝp 
kɵrsǝtsǝk hata bolmaydu. Bizdǝ Uniǌ küq-ⱪudrǝt beridiƣan «tirilix ⱨayati» bolmisa azab-
oⱪubǝtlǝrni kɵtürüxkǝ tǝyyar bolalmaymiz!

«Mǝsiⱨniǌ krestiƣa düxmǝn bolƣanlar» (3:18)

Mǝsiⱨniǌ krestiƣa düxmǝn bolux zadi nemǝ gǝp?

Əmǝliyǝttǝ bolsa «Mǝsiⱨniǌ kresti» U mihlinip ɵlgǝn dǝl xu parqǝ yaƣaq ǝmǝs, bǝlki 
Uniǌ krestlinip bizni ⱪutⱪuzüx üqün tartⱪan azab-oⱪubǝtliri wǝ kresttǝ bolƣan ɵlümini 
kɵrsitidu.

«Mǝsiⱨniǌ kresti», yǝni Uniǌ biz üqün tartⱪan azbliri nijatimizniǌ mǝnbǝsi bolup hux 
hǝwǝrniǌ meƣizidur. Krestkǝ mihlanƣanda Mǝsiⱨ (a) bizniǌ gunaⱨlirimizni ɵz üstigǝ 
alƣan; (ǝ) gunaⱨkar tǝbiitimizni bir tǝrǝp ⱪilƣan; xuniǌ bilǝn yeǌi tǝbiǝt, yǝni Uniǌ 
ⱨayatini ⱪobul ⱪilalaydiƣan bolduⱪ.

Bu hux hǝwǝrniǌ meƣiziƣa zit yaki baxⱪiqǝ tǝlim bǝrgüqilǝrniǌ ⱨǝrⱪaysisi bolsa 
«Mǝsiⱨniǌ krestiƣa düxmǝn» ⱨesablinip, ikki ⱨǝssilǝp lǝnǝt astida ⱪalidu; bexiƣa pǝⱪǝt ɵz 
gunaⱨliriniǌ lǝnitila ǝmǝs, bǝlki baxⱪilarni nijat yolidin buriƣanlarƣa tegixlik lǝnǝtmu 
qüxidu.

Pawlus «Mǝsiⱨniǌ krestiƣa düxmǝn bolƣanlar» degǝn ibarǝ arⱪiliⱪ mǝlum birhil sahta 
tǝlim bǝrgüqilǝrni alaⱨidǝ kɵrsitidu. Undaⱪlar tǝlimidǝ «Mǝsiⱨniǌ kresti»ni tilƣa alƣini 
bilǝn, ǝmǝliyǝttǝ Mǝsiⱨniǌ nijat yolini burmilaydu. Baxⱪilarƣa butlarƣa bax uruxni 
ɵgitidiƣan ⱨǝrⱪandaⱪ adǝmni bolsa «Mǝsiⱨniǌ krestigǝ düxmǝn bolƣan» deyixkǝ bolidu, 
ǝlwǝttǝ; lekin mundaⱪ adǝmniǌ hata yoli bolsa Mǝsiⱨniǌ gepini ⱪilidiƣan bǝzi aldamqi tǝlim 
bǝrgüqilǝrniǌkigǝ ⱪariƣanda, anqǝ ǝyiblik bolmaydu. Muxundaⱪ aldamqilarniǌ tǝlimliri 
ⱨǝrdaim: «Mǝsiⱨniǌ kresti bolsa dǝrwǝⱪǝ Uniǌ gunaⱨlirimiz üqün tɵligǝn bǝdǝlidur, 
xundaⱪla bizniǌ mǝǌgülük ⱨayatⱪa kiriximizdiki ixiktur, lekin...» degǝn xǝkildǝ pǝyda 
bolidu.

 «Mǝsiⱨniǌ kresti nijat yoliniǌ baxlinixi, lekin...»
«... Lekin silǝr sünnǝt ⱪilinixiǌlar kerǝk...»
«... Lekin silǝr bizniǌ jamaitimizgǝ ⱪatnixixiǌlar kerǝk...»
«... Lekin silǝr xǝmbǝ küni ixlimǝslikiǌlar kerǝk...»
«... Lekin silǝr bizniǌ tǝlim bǝrgüqimizgǝ sǝdiⱪǝ tapxuruxiǌlar kerǝk...»
«... Lekin silǝr Hudaniǌ nami wǝ Mǝsiⱨniǌ namini muxundaⱪ yolda, muxundaⱪ 

tǝlǝppuzda eytixiǌlar kerǝk...»
«... Lekin silǝr uni-buni yemǝslikiǌlar kerǝk.....» ⱪatarliⱪlar, ⱪatarliⱪlar, wǝⱨakazalar...

Bundaⱪ degüqilǝr baxⱪilar tǝripidin aldanƣan bolsun yaki ⱪǝstǝn aldamqiliⱪ ⱪilƣan 
bolsun, ohxaxla aldamqiliⱪ bilǝn Mǝsiⱨniǌ krestiƣa düxmǝn bolƣanlar ⱨesablinidu. Bundaⱪ 
kixilǝr Hudaniǌ jazasiƣa intayin yeⱪin turidu; ularniǌ yenidiki Muⱪǝddǝs Kitab bolsa tehimu 
xundaⱪ.

Kimiki Mǝsiⱨ kresttǝ ǝmǝlgǝ axurƣan nijatⱪa insan tǝripidin ⱪilinƣan ǝmǝlni yaki atalmix 
«sawabliⱪ ix»ni ⱪoxumqǝ ⱪilmaⱪqi bolsa, Mǝsiⱨniǌ krestiƣa düxmǝn ⱨesablinidu.

Kimiki Mǝsiⱨniǌ kresttǝ ǝmǝlgǝ axurƣan nijat arⱪiliⱪ insanlarni pütünlǝy yeǌi adǝm 
ⱪilƣanliⱪini inkar ⱪilmaⱪqi bolsa, Mǝsiⱨniǌ krestiƣa düxmǝn ⱨesablinidu.

Kimiki Mǝsiⱨniǌ kresttǝ bolƣan azabliri arⱪiliⱪ gunaⱨlirimizniǌ kǝqürüm ⱪilinixiƣa 
tɵligǝn bǝdǝlini inkar ⱪilmaⱪqi bolsa, Mǝsiⱨniǌ krestiƣa düxmǝn ⱨesablinidu.

Rosullarniǌ biz üqün: (a) ⱪandaⱪ ⱨajǝt iqidǝ yaxax; (ǝ) ⱪandaⱪ berix wǝ 
(b) ⱪandaⱪ ⱪobul ⱪilixtiki ⱪaldurƣan ülgisi

«Mǝn bu gepimni, birǝr moⱨtajliⱪtin eytiwatⱪinim yoⱪ» (4:11)
«Meniǌ bundaⱪ deyixim, silǝrdin birǝr sowƣatni izdǝp soriƣinim ǝmǝstur, izdiginim 

bolsa ⱨesawatiǌlarƣa roⱨiy mewiniǌ kɵp toplinixidin ibarǝt» (4:17)

Izaⱨatlirimizda tohtalƣinimizdǝk, rosul Pawlus Filippiliⱪlarniǌ soƣwitidin zor 
xadlanƣan; bu xadlinix sowƣatniǌ ɵz ⱨajitidin qiⱪⱪanliⱪidin ǝmǝs, bǝlki bu ularniǌ ɵzigǝ 
baƣliƣan muⱨǝbbitiniǌ, xuniǌdǝk ularniǌ Hudaniǌ büyük qaⱪiriⱪini dawamliⱪ 
ⱪoƣlaxⱪanliⱪidin bolƣan. Rosulniǌ kɵǌül bɵlgini ɵziniǌ ǝⱨwali ǝmǝs, bǝlki ularniǌ roⱨiy 

bǝht-bǝrikiti idi. Mana bu ⱨǝⱪiⱪiy «Hudaniǌ adimi»niǌ alamitidur. Baxⱪa bir hǝttǝ u 
Korinttiki jamaǝtkǝ mundaⱪ sɵz ⱪilidu: —

«Silǝrgǝ ⱨeq yük eƣirimni salƣum yoⱪ. Qünki izdiginim igilikiǌlar ǝmǝs, bǝlki ɵzüǌlardur; 
pǝrzǝntliri ata-anilar üqün ǝmǝs, bǝlki ata-anilar pǝrzǝntliri üqün mal-mülük yiƣixi kerǝk. 
Əmdi jeniǌlar üqünIgilikimdin huxluⱪ bilǝn sǝrp ⱪilimǝn ⱨǝmdǝ ɵzümni sǝrp ⱪilimǝn (gǝrqǝ 
mǝn silǝrni ⱪanqǝ sɵygǝnseri mǝn xunqǝ az sɵyülsǝmmu)» («2Kor.» 12:14-15).

Bizniǌ Pawlus toƣruluⱪ alƣan barliⱪ hǝwirimiz boyiqǝ, u ɵziniǌ ⱨǝm ⱨǝmraⱨliriniǌ 
hǝj-hirajǝtlirini ɵzi kɵtürüxkǝ ⱨǝrdaim intilǝtti.

Mana bu uniǌ Əfǝsusdiki jamaǝt aⱪsaⱪalliri bilǝn hoxlaxⱪanda degǝn sɵzliri: —

«Mǝn ⱨeqⱪaqan ⱨeqkimdin kiyim-keqǝk yaki altun-kümüx tama ⱪilip baⱪmiƣanmǝn. 
Silǝrgǝ mǝlumki, mǝn ikki bilikimgǝ tayinip, ɵzümniǌ wǝ ⱨǝmraⱨlirimniǌ ⱨajitidin qiⱪtim. 
Bundaⱪ ⱪilip ⱨǝrbir ixlarda mǝn silǝrgǝ muxundaⱪ ǝjir-ǝmgǝk arⱪiliⱪ ajiz-ⱨajǝtmǝnlǝrgǝ 
yardǝm berix lazimliⱪini, xundaⱪla Rǝb Əysa Ɵzi eytⱪan: «Bǝrmǝk almaⱪtinmu bǝhtliktur» 
deginini esiǌlardin qiⱪarmasliⱪiǌlar kerǝklikini kɵrsǝttim» («Ros.» 20:33-35).

Bǝzi waⱪitlarda Pawlus sowƣatlarni ⱪobul ⱪilƣan, ǝlwǝttǝ; undaⱪ sowƣatlar bolsa uniǌ 
hux hǝwǝrni jakarlixiƣa wǝ tǝlim berixigǝ kɵprǝk waⱪit qiⱪirip beridu. Sǝmimiy niyǝt bilǝn 
berilgǝn bolsa (wǝ xuniǌ üqün u Huda qoⱪum sowƣat bǝrgüqigǝ keyin ⱪayturup in’am beridu, 
dǝp bilgǝqkǝ) u muxundaⱪ sowƣatlarni xadliⱪ bilǝn ⱪobul ⱪilatti. Uniǌ üstigǝ u ⱨajǝtmǝnlǝrgǝ 
yardǝm berix üqün kɵp ⱪetim sowƣatlarni ⱪobul ⱪilƣan. U yǝnǝ birnǝqqǝ ⱪetim baxⱪa 
jamaǝtlǝrdin «Yerusalemdiki namrat muⱪǝddǝs bǝndilǝr» üqün yardǝm pul soriƣan; lekin 
oⱪurmǝnlǝr uniǌ barliⱪ hǝtliridin xuni eniⱪ kɵrǝlǝyduki, u ⱨǝtta bir ⱪetimmu ɵzi üqün pul 
soriƣan ǝmǝs. Muxu yǝrdǝ u Filippiliⱪlarniǌ sowƣitini ⱪobul ⱪilƣandin keyin ularƣa yazƣan 
hǝttǝ «Mǝn ⱨajǝtmǝn idim» yaki «Mǝn yǝnǝ sowƣatⱪa ⱨajǝtmǝn» degǝn puraⱪni puritip 
ⱪoyuxtin intayin ǝnsirǝytti.

Ⱨǝsrǝt bilǝn eytimizki, ⱨǝm xǝrⱪtǝ ⱨǝm ƣǝrbtǝ «hux hǝwǝrqi»lǝr hux hǝwǝrni pulni 
kɵzlǝp tarⱪitidu. Ular Hudaniǌ hǝlⱪigǝ: «Mana, mǝn Hudaniǌ alaⱨidǝ ǝlqisidurmǝn; maǌa 
sǝdiⱪǝ bǝrsǝǌlar, Huda silǝrni alaⱨidǝ bǝrikǝtlǝydu» dǝp ulardin kɵp pulni ündürmǝktǝ. 
Ulardin ⱨǝtta milyoner bolƣanlarmu bar. Muxundaⱪ kixilǝr mǝyli kɵp pulluⱪ bolsun yaki az 
pulliⱪ bolsun dozah otiniǌ hǝtiri astida turidu.

Ixinimizki, bu barliⱪ ixlarda rosul Pawlus Rǝb Əysaniǌ pul-bisat toƣruluⱪ tɵwǝndiki 
tǝlimigǝ ǝgixip bizgǝ ǝǌ roxǝn ülgǝ ⱪaldurƣan: —

«Xuǌa Mǝn silǝrgǝ xuni eytip ⱪoyayki, ⱨayatiǌlarƣa kerǝklik yemǝk-iqmǝk yaki 
uqaǌlarƣa kiyidiƣan kiyim-keqǝkniǌ ƣemini ⱪilmaǌlar. Ⱨayatliⱪ ozuⱪtin, tǝn kiyim-
keqǝktin ǝziz ǝmǝsmu? Asmandiki uqar-ⱪanatlarƣa ⱪaraǌlar! Ular terimaydu, ormaydu, 
ambarlarƣa yiƣmaydu, lekin ǝrxtiki Ataǌlar ularnimu ozuⱪlanduridu. Silǝr axu ⱪuxlardin 
kɵp ǝziz ǝmǝsmu? Araǌlarda ⱪaysiǌlar ƣǝm-ⱪayƣu bilǝn ɵmrüǌlarni birǝr saǝt 
uzartalaysilǝr?

Kiyim-keqǝkniǌ ƣemini ⱪilixiǌlarniǌ nemǝ ⱨajiti?! Daladiki nelupǝrlǝrniǌ ⱪandaⱪ 
ɵsidiƣanliⱪiƣa ⱪarap beⱪiǌlar! Ular ǝmgǝkmu ⱪilmaydu, qaⱪ egirmǝydu; lekin silǝrgǝ xuni 
eytayki, ⱨǝtta Sulayman toluⱪ xan-xǝrǝptǝ turƣandimu uniǌ kiyinixi nilupǝrlǝrniǌ bir 

güliqilikmu yoⱪ idi. Əmdi Huda daladiki bügün eqilsa, ǝtisi ⱪurup oqaⱪⱪa selinidiƣan axu gül-
giyaⱨlarni xunqǝ bezigǝn yǝrdǝ, silǝrni tehimu kiyindürmǝsmu, ǝy ixǝnqi ajizlar! Xuǌa «nemǝ 
yǝymiz», «nemǝ iqimiz», «nemǝ kiyimiz?» dǝp ƣǝm ⱪilmaǌlar. Qünki yat ǝldikilǝr (Yǝⱨudiy 
ǝmǝslǝr, butpǝrǝslǝr, demǝk) mana xundaⱪ ⱨǝmmǝ nǝrsigǝ intilidu, ǝmma ǝrxtiki Ataǌlar 
silǝrniǌ bu ⱨǝmmǝ nǝrsilǝrgǝ moⱨtajliⱪiǌlarni bilidu; xundaⱪ ikǝn, ⱨǝmmidin awwal 
Hudaniǌ padixaⱨliⱪi wǝ ⱨǝⱪⱪaniyliⱪiƣa intiliǌlar. U qaƣda, bularniǌ ⱨǝmmisi silǝrgǝ 
ⱪoxulup nesip bolidu» («Mat.» 6:25-33).

Bizdǝ, Huda bizniǌ ⱨajǝtlirimizdin qiⱪidu dǝydiƣan ixǝnq bolsa, ǝmdi nemixⱪa ⱨajitimizni 
baxⱪilarƣa jakarlap yürimiz? Uniǌ padixaⱨliⱪi wǝ ⱨǝⱪⱪaniyliⱪini izdisǝk, uniǌ bizgǝ 
«ⱨajitiǌlardin qiⱪimǝn» degǝn ⱪimmǝtlik wǝdisi bar. Əmma: «Ⱪizim saǌa eytay, kelinim sǝn 
aǌla» degǝndǝk, bǝzi etiⱪadqilar ⱪerindaxlarniǌ aǌlawatⱪanliⱪini obdan bilip turup 
jamaǝttǝ: «Aⱨ Atam, sǝn bilisǝn, mǝn ...gǝ zor ⱨajǝtmǝn» dǝp dua ⱪilidu.  

Bǝzi ǝⱨwallarda, bizdiki moⱨtajlirimiz baxⱪilarƣa muⱪǝrrǝr bilinidu, ǝlwǝttǝ. Undaⱪ 
bolƣanda ular bizgǝ yardǝm ⱪilixⱪa intilsǝ xadliⱪ bilǝn ⱪobul ⱪiliximiz kerǝk. Undaⱪ yardǝmni 
ⱪobul ⱪilmisaⱪ, biz bǝrgüqi ⱪerindaxlirimizni berixtin bolidiƣan bǝhtidin mǝⱨrum ⱪilƣan 
bolimiz; qünki «Bǝrmǝk almaⱪtinmu bǝhtliktur». Ⱨeqⱪandaⱪ insan «mustǝⱨkǝm tüwrük» 
ǝmǝstur; biz tǝkǝbbur bolmasliⱪimiz, sǝmimiy yardǝmni rǝt ⱪilmasliⱪimiz kerǝk. Huda buyrusa, 
u bir kün bolmisa bir küni bizgǝ hǝⱪniǌ yahxiliⱪini ularƣa ⱪayturux pursitini tǝminlǝp beridu. 
Əysa Mǝsiⱨ namǝlum ayaldin bir otlam su soridi; ayal suni uniǌƣa bǝrmǝy turupla Mǝsiⱨ 
uniǌƣa mǝǌgülük ⱨayatniǌ yolini eqip bǝrdi («Yⱨ.» 4-bab). Bizniǌ Hudaniǌ berixidin 
kɵp beriximiz, yaki Uni ɵzimizgǝ ⱪǝrzdar ⱪilip ⱪoyuximiz ⱨǝrgiz mumkin ǝmǝstur!

